
ЎЗБЕКИСТОН РЕСПУБЛИКАСИ ПРЕЗИДЕНТИ РОССИЯ ФЕДЕРАЦИЯСИ 
ҲУКУМАТИ РАИСИНИНГ ЎРИНБОСАРИНИ ҚАБУЛ ҚИЛДИ

Учрашув аввалида давлатимиз 
раҳбари коронавирус инфекция-
сининг глобал миқёсда тарқалиши 
билан боғлиқ замонавий хавф-ха-
тарларга қарамай мамлакатла-
римиз ўртасидаги фаол мулоқот 
давом этаётгани ва кўп қиррали 
Ўзбекистон — Россия ҳамкорли-
ги суръати сақлаб қолинаётганини 
катта мамнуният  билан қайд этди.

Ўзаро товар айирбошлаш кўрсат-
кичлари ортаётгани кузатилмоқда, 
иқтисодиётнинг турли тармоқлари-
да кооперация лойиҳалари амалга 
ошириляпти, қўшма корхоналар сони 
кўпайди.

Ўзбекистон Президенти коронави-
рус пандемиясига қарши курашишда 
яқин ва  самарали ҳамкорлик йўлга 
қўйилганини алоҳида  таъкидлади.

Россия Ҳукумати Раисининг ўринбо-
сари Алексей Оверчук учрашув ўтка-
зиш имконияти учун давлатимиз раҳ-
барига миннатдорлик билдирди ҳамда 
Россия Федерацияси  Президенти 
Владимир Путин ва  Ҳукумати Раиси 
Михаил Мишустиннинг саломи ва энг 
эзгу тилакларини етказди.

Учрашувда олий даражада эри-
шилган келишувларни амалга оши-
риш доирасида ҳамкорликни янада 
ривожлантиришнинг долзарб масала-
лари кўриб чиқилди.

Иқтисодий кооперация бўйича узоқ 
муддатли дастур тайёрлаш, қўшма 
инвестиция ло йиҳаларини илгари 
суриш, мамлакатларимиз ҳудудла-
ри ўртасидаги амалий алоқаларни 
 фаоллаштиришга алоҳида эътибор 
қаратилди.

Ўзбекистон — Россия стратегик 
шериклик муносабатлари кун тар-
тибини янги мазмун билан бойитиш 
мақсадида ҳамкорликдаги устувор 
дастур ва лойиҳаларни жадаллашти-
риш муҳимлиги таъкидланди.

Шунингдек, мамлакатимизнинг 
 Евроосиё иқтисодий иттифоқи билан 
ҳамкорлиги ва МДҲ доирасидаги яқин 
мулоқотларни давом эттириш маса-
лалари юзасидан фикр алмашилди.

ЎзА

Ўзбекистон Республикаси Президенти 
Шавкат Мирзиёев 15 сентябрь куни 

Россия Федерацияси Ҳукумати Раисининг 
ўринбосари Алексей Оверчукни қабул қилди.

дунё нигоҳида

Бирлашган Миллатлар Ташкилотида 
Ўзбекистон мустақиллигининг 

29 йиллигига бағишланган виртуал 
байрам бўлиб ўтди

БМТ, унинг ихтисослаштирилган муас-
сасаларининг 180 нафарга яқин раҳбар ва 
эксперти, шунингдек, хорижий давлатлар 
элчилари қатнашган онлайн тадбирда БМТ 
Бош Ассамблеясининг 74-сессияси раиси 
Тижани Муҳаммад-Банде, БМТ Бош котиби-
нинг сиёсий масалалар бўйича ёрдамчиси 
Мирослав Енча, БМТнинг  Ўзбе кистондаги 
доимий вакили Ҳелена Фрейзер ва бошқа 
дипломатлар сўзга чиқди.

Ўзбекистон ташқи ишлар вазири 
 Абдулазиз Комилов ўз видеомурожаатида 
мамлакатимиз тараққиётнинг сифат жиҳа-
тидан янги босқичига қатъий қадам қўйга-
нини қайд этди. 

Таъкидланганидек, мамлакатни мо-
дернизация қилиш, инсон ҳуқуқлари ва 
эркинликлари ҳимоясини кучайтириш, 
қонун устуворлигини таъминлаш жара-
ёнида давлатнинг янги, демократик қиё-
фаси яратилмоқда. 2017–2021 йилларда 
Ўзбекистон Республикасини ривожланти-
ришнинг бешта устувор йўналиши бўйича 
Ҳаракатлар стратегиясида белгиланган 
вазифалар Барқарор ривожланиш мақ-
садларига тўлиқ мос келади.

Ўзбекистоннинг қўшни мамлакатлар 
билан дўстона ва ишончли алоқалари 
жадал кенгаяётгани ва мустаҳкамланаёт-

Мамлакатимизнинг БМТдаги 
доимий ваколатхонаси 
Ўзбекистон Республикаси 
мустақиллигининг  
29 йиллиги муносабати билан 
виртуал тантанали тадбир 
ташкил этди.

гани, шунингдек, Европа Иттифоқи билан 
кўп қиррали мулоқот ва ҳамкорлик, БМТ, 
ЕХҲТ, ШҲТ, МДҲ ва бошқа халқаро ҳамда 
минтақавий ташкилотлар доирасидаги 
серқирра фаолият изчил ривожлантири-
лаётгани қайд этилди.

Ўзбекистон биринчи марта 2021–2023 
йиллар давомида БМТнинг Инсон ҳуқуқла-
ри кенгаши аъзолигига ўз номзодини тақ-
дим этгани таъкидланди ва яқинлашиб 
келаётган сайловда чет эллик шериклар 
мамлакатимизни кенг қўллаб-қувватла-
шига умид билдирилди.

БМТ Бош Ассамблеясининг 74-сес-
сияси раиси Тижани Муҳаммад-Банде 
мамлакатимиз раҳбарияти ва халқига 
мус тақилликнинг 29 йиллиги муносабати 
билан самимий табрик изҳор қилди.

У БМТ ва Ўзбекистон ўртасида гло-
бал тинчлик, хавфсизлик ва барқарор 
ривожланишни таъминлаш йўлидаги 
яқин ҳамкорликни юқори баҳолади. Мам-
лакатимизнинг Марказий Осиё ва ундан 
ташқарида барқарорлик ҳамда тараққиёт-
ни таъминлашда ишончли шерик сифати-
даги муҳим ролига эътибор қаратди.

БМТ Бош Ассамблеяси раиси 
Ўзбекис тон раҳбариятининг нафақат 
мамлакат ичида аҳоли фаровонлиги-
ни таъминлаш, балки бутун Марказий 
Осиё бўйлаб ушбу мақсадларни фаол 
тарғиб қилиш борасидаги саъй-ҳаракат-
ларини олқишлади. У БМТ билан Ўзбе-
кистон ўртасида, хусусан, Бош Ассамб-
лея доирасидаги доимий  конструктив 
ҳамкорликка умид билдирди.

Тараққиёт мезонлари

МЎЙНО+НИНГ ЯНГИ /АВО 
ДАРВОЗАСИ 

Қорақалпоғистоннинг 
Мўйноқ тумани 
маркази ўтган 
асрнинг 60-йилларида 
юртимиздаги ягона порт 
шаҳри бўлган. Орол 
денгизининг шарқий қисми 
соҳилларида жойлашган 
шаҳар атрофи тўлиқ денгиз 
билан ўралган эди. 
Шу боис, шаҳар аҳолиси 
мамлакатимизнинг 
бошқа ҳудудлари билан 
фақат ҳаво кемалари 
орқали боғланарди. Бунда 
Мўйноқ аэропорти кичик 
шаҳарнинг катта дарвозаси 
бўлиб хизмат қиларди. 
Кейинчалик денгиз 
чекингач, қуруқлик орқали 
Мўйноқ марказидан 
Қўнғирот шаҳригача 100 
километрлик автомобиль 
йўли қурилди. 1990-йиллар 
бошларига келиб, Мўйноқ 
аэропорти фаолиятини 
деярли тўхтатди.

КЕЛГУСИДА УШБУ 
АЭРОПОРТ НАФАҚАТ 
ШАҲАРЛАРАРО, 
БАЛКИ ХАЛҚАРО 
ЙЎНАЛИШЛАРДАГИ 
ЙЎЛОВЧИ САМОЛЁТЛАРИНИ 
ҲАМ ҚАБУЛ ҚИЛАДИ

Дунёда ёпиқ сув ҳавзалари ичида катталиги жиҳат-
дан тўртинчи ўринда турган Орол ўтган ярим аср да-
вомида ўз ҳудудининг катта қисмини саҳро қумларига 
бўшатиб берди. Натижада йиллар давомида респуб-
ликамизнинг чекка ҳудудида жойлашган ушбу шаҳар-
да инфратузилмани ривожлантириш, аҳоли фаровон-
лигини таъминлашга етарлича эътибор қаратилмади. 

Президентимиз Шавкат Мирзиёев мамлакатимиз-
нинг барча ҳудуди қатори Ўзбекистоннинг энг шимолий 

ҳудуди бўлган Мўйноққа ҳам ташриф буюриб, шаҳар-
ни ривожлантириш, аҳолини қийнаётган муаммоларни 
бартараф этиш юзасидан топшириқлар берди. Бирин-
чи навбатда, узоқ йиллар давомида аҳоли учун туман 
марказидаги энг катта муаммолардан бири бўлган 
ичимлик сув масаласи ҳал этилди. 

Ҳудудлар ҳаёти

ИНВЕСТИЦИЯ ВА ДАСТУРЛАР — 
ТАРАҚҚИЁТ ПОЙДЕВОРИ

Халқимиз энг улуғ ва энг азиз 
байрам — мамлакатимиз 
мустақиллигининг  
29 йиллигини улкан ютуқлар, 
кўтаринки кайфият билан 
кутиб олди.  Шундай 
кўтаринки руҳ бугун Жиззах 
вилоятининг Зомин туманида 
ҳам ҳукмрон. Туманни  
2020–2022 йилларда 
иқтисодий-ижтимоий 
ривожлантириш дастурига 
ҳамда ҳудудий инвестиция 
лойиҳаларига асосан, жорий 
йилда 34 та лойиҳа амалга 
оширилиши, натижада 
мингдан ортиқ янги иш ўрни 
яратилиши лозим.   

Ушбу лойиҳаларнинг 7 таси саноат,  қолгани 
эса қишлоқ хўжалиги ва бошқа соҳаларга таал-
луқлидир. Бугунгача ҳудудий инвестиция соҳаси-
да белгиланган прогноз режалар қарийб 85 фоиз 
уддаланди. Бу борада “Тошкентвино комбинати” 
АЖ қошида ташкил қилинган  “Зомин Бревери” 
МЧЖ ва “Жиззах органик” агрокластерида амал-
га оширилаётган ишлар таҳсинга лойиқ. Бирин-
чи корхона 5 минг тонна узумни бирламчи қайта 
ишлаш қувватига эга бўлади ва унинг қад ростла-
ши учун  50 миллиард 400 миллион сўм маблағ 
сарфланмоқда. Ўзбекистонда илк бора мармар 
гўшт ишлаб чиқаришни мақсад қилган “Жиззах ор-
ганик” учун киритилган инвестиция 120 миллион 
еврони  ташкил қилади. 

Туманда рўй бераётган ўзгариш ларга оид мулоҳа-
заларни қурилиши жадал суръатлар билан давом 
этаётган “Зомин текстиль” қўшма корхонаси ҳақидаги 
маълумот билан ҳам давом эттириш мумкин. Биринчи 
босқичда  ип-калава, ундан кейин эса трикотаж мато 
ишлаб чиқаришга мўлжалланган мазкур қўшма корхо-
нанинг лойиҳа қиймати қарийб 200 миллиард сўмни 
ташкил қилади. Ушбу маблағнинг ярми хорижий инвес-
тициядир. Корхона жорий йил якунигача ишга тушади 
ва бу ерда 220 дан ортиқ янги иш ўрни яратилади. 
Айни кунларда корхонага  Швейцария, Туркия, Хитой, 
Япония каби мамлакатларнинг энг замонавий ускуна-
лари ўрнатиляпти. 

Давоми 4-бетда

Ўзбекистон Республикаси Президенти 
Матбуот хизмати сурати.

Бошланиши 1-бетда

Эндиликда Мўйноқ марказига ҳаво кемаси орқали нафақат респуб ликамиз пойтахти ва бошқа 
вилоятлардан йўловчилар, балки хорижлик сайёҳларнинг келиб кетишига ҳам халқаро талаб ларга 

мос шароит яратилди.

— Ўзбекистон сўнгги йилларда ис-
лоҳотлар йўлидаги қатъияти ва ташқи 
дунёга очиқлиги билан изчил ривож топ-
ди, — деди БМТ Бош котибининг сиёсий 
масалалар бўйича ёрдамчиси Мирослав 
Енча. — Бу Марказий Осиё минтақасига 
ҳам ижобий таъсир кўрсатди. Тошкент-
нинг муҳим роли туфайли минтақада 
юқори даражадаги ишонч руҳи ҳукмрон-
лик қилмоқда. Марказий Осиёнинг бешта 
давлати ўртасидаги ҳамкорлик сезилар-
ли даражада кенгайиб, унда Афғонистон 
ҳам қамраб олинди.

Мирослав Енча Президентимиз 
 Шавкат Мирзиёев раҳбарлигида амалга 
оширилаётган ислоҳот ва ўзгаришларни, 
хусусан, ёшлар ва хотин-қизлар имкони-
ятларини кенгайтириш, гендер тенгликни 
таъминлаш, Ёшлар ҳуқуқлари тўғриси-
даги халқаро конвенцияни ишлаб чиқиш 
ва қарорлар қабул қилишда ёшлар ишти-
рокини рағбатлантириш, хориждаги жан-
гарилар сафига қўшилиб қолганларнинг 
оилаларини Ватанга қайтариш, уларнинг 
жамиятга мослашувини таъминлаш  бў-
йича эришилган улкан натижаларни 
мамнуният билан қайд этди. Унинг таъ-
кидлашича, ҳозирги кунда минтақадаги 
бошқа давлатлар томонидан ҳам шундай 
ҳаракатлар амалга оширила бошланди.

БМТ Бош котиби ёрдамчиси Ўзбе-
кистон бугунги синовли жараёнлар, 
хусусан, пандемия шароитида ҳам “ис-
лоҳотлар йўлидаги саъй-ҳаракатларини 
қатъият билан давом эттириши ва “Учин-
чи Ренессанс” сари олға интилиши”га 
ишонч билдирди.

БМТнинг Ўзбекистондаги доимий 
вакили Ҳелена Фрейзер ташкилотнинг 
мамлакатимиздаги жамоаси номидан 
мустақиллик байрами муносабати билан 
самимий қутлов изҳор қилди.

У республиканинг кўп қиррали ҳамкор-
ликка содиқлигини таъкидла-
ди.  Ўзбекистон билан БМТ 
ўртасида барча даражада-
ги мулоқотнинг фаол да-
вом этаётгани ушбу фикрга 
ёрқин мисолдир. Ҳ.Фрейзер 
 мамлакатимиз раҳбариятига 
COVID-19 га қарши курашиш 
ва инқироздан кейинги тикла-
нишда соғлиқни сақлаш ва 
ижтимоий-иқтисодий йўна-
лишда изчил чора-тадбир-
лар кўришдаги шериклик 
учун миннатдорлик билдир-
ди. Бу эса инсонлар манфа-
атига йўналтирилган фаол, 
аниқ манзилли чора-тадбир-
лар кўриш, барқарор, эколо-
гик ва инклюзив тикланишни 
таъминлаш учун қулай муҳит 
яратди.

БМТнинг Ўзбекистондаги 
доимий вакили сўнгги йил-
ларда гендер тенгликка эри-
шиш, оиладаги зўравонлик, 
балоғат ёшига етмаганлар 
никоҳи ва одам савдосига 
қарши курашиш, ногиронлар 

дунё нигоҳида
Бирлашган Миллатлар Ташкилотида 

Ўзбекистон мустақиллигининг  
29 йиллигига бағишланган виртуал 

байрам бўлиб ўтди

Бошланиши 1-бетда

Тараққиёт мезонлари

2017 йили “Ўзбекистон темир йўл-
лари” акциядорлик жамияти мутахас-
сислари томонидан Қўнғирот тумани 
марказидан Мўйноқ шаҳригача бўл-
ган 101 километрлик ҳудудга ичимлик 
сув қувури тортиб келинди ва аҳоли 
обиҳаёт билан таъминланди.

Президентимизнинг 2018 йил 
 ноябрь ойида ушбу туманга ташрифи-
дан сўнг мўйноқликлар яшаш  ша роити 
тубдан ўзгарди. Кичик шаҳарда кат-
та-катта бунёдкорлик ишлари амал-
га оширила бошланди. Вазирлар 
Маҳкамасининг 2019 йил 16 январ-
даги “Қорақалпоғистон Республика-
сининг Мўйноқ туманини комплекс 
ижтимоий-иқтисодий ривожлантириш 
чора-тадбирлари тўғрисида”ги қарори 
асосида махсус дастур ҳаётга татбиқ 
этилмоқда. Дастурга кўра, 2019–2021 
йилларда кенг кўламли чора-тадбир-
лар амалга оширилиши белгиланди.

2019 йилда қарийб 30 йилдан буён 
фойдаланилмаган, қаровсиз қолиб, 
бутунлай яроқсиз ҳолатга келган Мўй-
ноқ аэропортини қайта қуриш ишлари 
бошланди. Дастлаб “Боштрансло-
йиҳа” акциядорлик жа мияти томо-

Рустам ҲАЙДАРОВ,
“Ўзбекистон темир 
йўллари” акциядорлик 
жамиятининг
 Ахборот-таҳлилий медиа 
маркази мутахассиси

Абдурауф ҚОРЖОВОВ,
“Янги Ўзбекистон” мухбири

МЎЙНО+НИНГ ЯНГИ /АВО ДАРВОЗАСИ 
КЕЛГУСИДА УШБУ АЭРОПОРТ НАФАҚАТ ШАҲАРЛАРАРО, БАЛКИ ХАЛҚАРО 

ЙЎНАЛИШЛАРДАГИ ЙЎЛОВЧИ САМОЛЁТЛАРИНИ ҲАМ ҚАБУЛ ҚИЛАДИ

нидан аэропортнинг янги лойиҳаси 
ишлаб чиқилди. Шундан сўнг 167,4 
гектар майдонга эга  аэропортда 
 “Ўзбекистон темир йўллари” акция-
дорлик жамиятининг капитал қурилиш 
дирекцияси, “Қўнғирот минтақавий 
темир йўл узели” унитар корхонаси 
ҳамда “Шўрахон қурилиш монтаж” 
масъулияти чекланган жамияти му-
тахассислари ва ишчи-ходимлари то-
монидан 50 нафар йўловчига мўлжал-
ланган “VIP” терминали қурилиши 
бошланди. Шунингдек, аэропорт атро-
фини металл конструкциялар билан 
ўраш ишларига киришилди.

— Мўйноқ аэропортини янгидан  қу-
риб фойдаланишга топшириш, авва-
ло, транспорт инфратузилмасини ях-
шилаш, қолаверса, туманда яшаётган 
30 мингдан ортиқ аҳоли учун жуда за-
рур эди, — дейди капитал қурилиш ди-
рекцияси раҳбари ўринбосари Шавкат 
Нурматов. — Шу боис, янги аэропорт-
ни қуриш айни муддао бўлди. Энди-
ликда Мўйноқ марказига ҳаво кемаси 
орқали нафақат респуб ликамиз пой-
тахти ва бошқа вилоятлардан йўлов-
чилар, балки хорижлик сайёҳларнинг 
келиб кетишига ҳам халқаро талаб-
ларга мос шароит яратилди. Демакки, 
ушбу аэропорт Орол денгизини кўриш 
учун келган сайёҳларга катта қулайлик 
бўлди. Айни пайтда қурилиш ишлари 
тўлиқ якунига етиб, “VIP” терминали 
қуриб битказилди. Ушбу  бинонинг 
эни ва бўйи 36 метрдан бўлиб,  ба-
ландлиги  8,6 метр ни ташкил этади. 
Мажмуанинг ички ва ташқи қисмини 
қуришда замон талабларига мос қури-
лиш материалларидан  фойдаланил-
ди,  пардоз лашда миллий меъморчи-
лик анъаналари қўлланилди, электрон 
жиҳозлар ўрнатилди.

Мўйноқ туманининг тез 
ўзгарувчан об-ҳавосидан 
келиб чиқиб, бинонинг 
ички қисмида ёзда салқин, 
қишда иссиқ ҳарорат 
сақланиши таъминланади. 
Кўркам ва ёруғ кутиш 
залида замонавий 
ёриткичлар ўрнатилиб, 
йўлаклар оқ мармар 
билан қопланди. Оппоқ 
деворлар миллий безаклар 
билан бойитилиб, 
Ўзбекистоннинг тарихий 
шаҳарлари ҳамда 
қорақалпоқ халқининг 
миллий маданияти акс 
этган кўркам суратлар 
билан безатилди. Янги 
жиҳозлар, электрон 
маълумотнома ҳам кутиш 
зали кўринишига янада 
файз киритди.  

Шунингдек, қурувчилар томони-
дан аэропортнинг 9 километр узун-
ликдаги ҳудуди металл тўсиқлар 
билан ўраб чиқилди. Аэропортнинг 
олд қисмига ўрнатилган 123 метр-
ли металл безакли дарвоза унга 
маҳобат бахш этган бўлса, мажмуа 
атрофидаги 3 861 квадрат метр 
майдонда олиб борилган ободон-
лаштириш ишлари масканни янада 
кўркамлаштирди. Транспорт ҳара-
кати учун асфальт-бетон қоплама-
сини ётқизиш ишлари ҳам тўлиқ 
бажарилиб, 700 квадрат метрдан 
иборат яшил майдонга зарур бўла-
диган тоза тупроқ, суғориш учун эса 
сув таъминоти тизими, ҳудуд иқли-
мига мос 116 дона арча ва бош қа 
кўчатлар экилди. Аэропортнинг 2,4 
километр узунликдаги учиш-қўниш 
ва ҳаракатланиш йўлакларини қу-
риш ишлари Автомобиль йўллари 
давлат қўмитаси томонидан амалга 

ЯНГИ ҚУРИЛГАН АЭРОПОРТГА ЭСА САЛКАМ 
30 ЙИЛЛИК ТАНАФФУСДАН СЎНГ ИЛК МАРТА 
“UZBEKISTAN AIRWAYS” КОМПАНИЯСИНИНГ 
“AIRBUS А-320” САМОЛЁТИ КЕЛИБ ҚЎНДИ. 
СИНОВ ТАРИҚАСИДА УРГАНЧ — МЎЙНОҚ 
ЙЎНАЛИШИ БЎЙИЧА ЙЎЛОВЧИЛАРНИ 
ОЛИБ КЕЛГАН САМОЛЁТ ЎЗ РЕЙСИНИ 
МУВАФФАҚИЯТЛИ АМАЛГА ОШИРДИ.

Ўзбекистон Республикаси Президенти Шавкат Мирзиёев раислигида 
14 сентябрь куни электр энергияси ва табиий газни ҳисобга олиш ҳамда назорат 

қилиш масалалари бўйича видеоселектор йиғилиши ўтказилди.

Электр энергияси ва табиий газ ҳаёт ва иқтисодиёт 
учун жуда зарур ресурслардир. Бу тармоқлар 
инфратузилмаси узоқ йиллар модернизация 
қилинмагани сабабли уларни етказиб беришда 
йўқотишлар кўп эди. Ҳисоб-китобни жой-жойига 
қўйиш учун автоматлаштирилган тизимлар 
зарурлигини ҳаётнинг ўзи тақозо  этмоқда. Табиий газ истеъмоли ва қарздорлик даражаси 

юқори бўлган 22 та туман ва шаҳар қамраб 
олинади. 4 мингдан зиёд йирик истеъмолчилар, 
газ қуйиш шохобчалари ва ишлаб чиқариш 
корхоналари, шунингдек,  850 та  иссиқхона 
автоматлаштирилган  тизимга уланади.

“Ҳудудгазтаъминот” акциядорлик жамияти жорий йил 
якунигача аҳолига 1,2 МИЛЛИОН ДОНА, келгуси йилнинг 
биринчи ярмида яна 2,3 МИЛЛИОН ДОНА замонавий газ 
ҳисоблагич ўрнатиши зарурлиги таъкидланди.

Электр энергиясини ҳисобга олиш ва назорат 
қилишнинг автоматлаштирилган тизими жорий 
этилган 7 ТА ТУМАН ВА ШАҲАРДА ТЎЛОВЛАР 
УНДИРИЛИШИ 40 ФОИЗГА ОШГАН, ДЕБИТОР 
ҚАРЗДОРЛИК ЭСА 20 ФОИЗГА ҚИСҚАРГАН.

“Ҳудудий электр тармоқлари” ҳамда 
“Ҳудудгазтаъминот” жамиятларининг техник 
ходимлари ва IT мутахассисларини ушбу 
замонавий тизим билан ишлаш, унинг барча 
имкониятлари ва қулайликларидан самарали 
фойдаланиш бўйича малакасини ошириш 
кераклиги таъкидланди. 

Ҳар бир ҳудудда ҳисоблагич ва бошқа 
ускуналарни таъмирлаш, уларга 
хизмат кўрсатиш тизимини яратиш 
бўйича кўрсатмалар берилди.

Бугунги кунда жойларда қарийб 4 МИЛЛИОН ДОНА ЭЛЕКТР ЭНЕРГИЯСИ ҲИСОБЛАГИЧИ 
ўрнатилиб, шундан 2 МИЛЛИОНТАСИ ягона электрон базага уланган. Йиғилишда 
“Ҳудудий электр тармоқлари” акциядорлик жамиятига йил якунигача яна 3,5 МИЛЛИОН 
ДОНА ЭЛЕКТР ҲИСОБЛАГИЧ ЎРНАТИБ, 2021 ЙИЛ 1 МАРТГА ҚАДАР АВТОМАТЛАШГАН 
ТИЗИМНИ ТЎЛИҚ ИШГА ТУШИРИШ ВАЗИФАСИ ҚЎЙИЛДИ.

оширилди. Ҳудудга сигнал чироқла-
ри ва радиолокация ускуналари ўр-
натилди. Таъкидлаш лозимки, 1947  
йилда барпо этилган 3-даражали 
Мўйноқ аэропорти таъмирланишига 
қадар фақат Ан-2, Ан-24 ва Як-40 
каби кичик самолётлар ҳамда барча 
турдаги вертолётларни қабул қилиб, 
1960–1990 йилларнинг бошларигача 
Қўнғирот, Нукус, Урганч, Тахтакўпир, 
Қозоқдарё, Аспантай, Тулеи аҳоли 
пунктлари билан кунига 19 тагача 
йўловчи рейси амалга оширилган. 
Тошкентдан ҳам ҳафтасига 3 марта 
самолёт қатнаган.

Янги қурилган аэропортга эса сал-
кам 30 йиллик танаффусдан сўнг илк 
марта “Uzbekistan Airways” компа-
ниясининг “Airbus А-320” са молёти 
келиб қўнди. Синов тариқасида Ур-
ганч — Мўйноқ йўналиши бўйича 
йўловчиларни олиб келган самолёт 
ўз рейсини муваффақиятли амалга 
оширди.

Мамнуният билан айтиш лозимки, 
бугун Мўйноқ аэропорти шаҳарнинг 
энг кўркам ҳудудларидан бирига 
айланди. Шу билан бирга, у туман-
да транспорт инфратузилмасини 
яхшилаб, сайёҳлар оқими ортиши 
ва  туризм соҳасидаги ишлар жа-
дал ри вож ланишига ҳисса қўшиши 
шубҳасиз. Мазкур аэропорт яқин 
орада  Нукус — Мўйноқ — Орол 
денгизи йўналиши бўйича ҳам са-
молёт ва вертолётлар қатновини 
йўлга қў йишга имкон беради. Кел-
гусида ушбу аэропорт орқали на-
фақат шаҳарлар аро, балки халқаро 
йўналишларда ҳам йўловчи само-
лётларини қабул қилиш ва жўнатиш 
режалаш тирилган.

Мутахассисларнинг айтишича, 
тез орада Мўйноқ аэропорти фойда-
ланишга топширилади ва ўз тарихи-
нинг янги ва замонавий саҳифасига 
зарҳал битиклар битила бошланди.

ҳуқуқларини таъминлаш масалаларига 
қаратилган қонунлар қабул қилинишини 
юқори баҳолади. Ўзбекистоннинг асосий 
меҳнат ҳуқуқларини ҳурмат қилиш, маж-
бурий меҳнатнинг олдини олиш ва пахта 
йиғим-теримида болалар меҳнатидан 
фойдаланишга чек қўйишда сезиларли 
ютуқларга эришганини таъкидлади.

Тадбир доирасида Марказий Осиё 
мамлакатлари, Озарбайжон, Афғонис-
тон, Баҳрайн, Бенин, Буюк Британия, 
Венгрия, Миср, Иордания, Эрон, Қатар, 
Хитой, Латвия, Мўғулистон, Ўмон, Покис-
тон, Парагвай, Сенегал, Туркия, Эквато-
риал Гвинея каби 20 дан ортиқ давлат 
вакиллари ва бошқалар байрам муноса-
бати билан табрик йўллади.

Улар сўнгги йилларда Ўзбекистонда 
амалга оширилган ислоҳот ва ўзгариш-
лар, инсон ҳуқуқлари ва эркинликлари, 
қонун устуворлигини таъминлашда эри-
шилган муҳим ютуқлар ҳамда тараққиётни 
юқори баҳолади. Шунингдек, Ўзбекистон-
нинг БМТ доирасида тинчлик, хавфсиз-
лик ва барқарор тараққиёт соҳасидаги 
фаоллиги ортиб бораётганини олқишла-
ди. Тошкент томонидан олиб борила-
ётган конструктив ва очиқ ташқи сиёсат 
минтақада ўзаро манфаатли ва ишонч ли 
муносабатларни мус таҳкамлашга ҳисса 
қўшаётгани алоҳида қайд этилди. Делега-
циялар БМТнинг  Инсон ҳуқуқлари кенга-
шига Ўзбекис тон номзодини қўллаб-қув-
ватлашини  билдирди.

Байрам иштирокчиларига Ўзбекис тон 
миллий телерадиокомпанияси томони-
дан тайёрланган Ўзбекистон ҳақидаги 
видеофильм намойиш  этилди.

“Ўзбекконцерт” кўмаги билан “Ялла” 
ансамбли ва “Тошкент зеболари” рақс гу-
руҳининг “Туркистон” санъат саройидаги 
байрам дастури жонли эфирда намойиш 
этилди.

“Дунё” АА,
Нью-Йорк 



мажбуриятларимиз аниқ кўрсатил-
ган. Жумладан, икки маҳал иссиқ 
овқат, терим пулларини ўз вақтида 
тўлаш, тиббий ёрдам масалалари 
белгиланган. Энди қўрқмасдан бор 
кучимиз билан йиғим-терим мавсу-
мида иштирок этамиз.

Тумандаги “Элбек” фермер хўжа-
лигида ҳам 32 гектар майдонда мўл 
ҳосил етиштирилди. 

— 20 сентябрдан йиғим-теримни 
бош ламоқчимиз, — дейди фермер 
хўжалиги раҳбари Муродулла На-
широв. — Бу йил ҳосилнинг чўғи ба-
ланд. 40 центнердан ошириб ҳосил 
оламиз. Терим мавсумига 105 киши-
лик теримчилар гуруҳи билан шарт-
нома имзоладик. Терим пулларини 
ўз вақтида бериш учун банк билан 
шартномамиз бор. Бу борада муам-
мо бўлмайди. Теримчиларнинг ис-
сиқ овқати, тиббий ёрдам, карантин 
талабларига риоя қилиш борасида 
зарур чора-тадбирлар кўрилган.

Авваллари қўлда терилган пах-
та учун жуда кам ҳақ белгиланар 
эди. Шу сабаб ишсиз фуқаролар 
теримда иштирок этиб, моддий да-

ромад олишга қизиқмаган. Шунинг 
учун ҳам йиғим-терим мавсумига, 
асосан, бюджет ташкилотлари хо-
димлари, талабалар жалб этилган. 
Ҳозир эса вазият бутунлай бошқа. 
Иш билан банд бўлмаган аҳоли-
нинг теримда қатнашишга бўлган 
иштиёқи анча ошган. Бу, аввало, 
меҳнат учун муносиб ҳақ таклиф 
этилаётгани билан боғлиқ. 

Вазирлар Маҳкамасининг 2020 
йил 8 сентябрдаги “2020 йил пахта 
ҳосилини йиғиб-териб олиш ишла-
рини уюшқоқлик билан ташкил 
этиш чора-тадбирлари тўғрисида”-
ги қарори асосида қўлда терилган 
ҳар бир килограмм пахта хомашёси 
учун биринчи теримда 1000 сўмдан, 
иккинчи теримда 1400 сўмдан кам 
бўлмаган миқдорда ҳақ тўланади. 

Бундан ташқари, мазкур қарорга 
мувофиқ, пахта-тўқимачилик клас-
терлари ва кооперациялари томо-
нидан жалб этилган терим гуруҳи 
раҳбарларига 2 миллион сўмдан 
меҳнат ҳақи, йиғим-теримга терим-
чиларни жалб этиш мақсадида ҳар 
бир килограмм пахта хомашёси 
учун 200 сўмдан устама ҳақ тўлаш 
белгиланди.

Айни пайтда Қашқадарё вилоя-
тида умумий ҳисобда 2 минг 800 га 
яқин терим гуруҳи шакллантирил-
ган. Ҳар бир гуруҳда 100 нафардан 
теримчи бор. Демак, мавсумда 280 
минг атрофида теримчи иштирок 
этади. Ҳисоб-китобларга кўра, агар 
ҳар бир теримчи мавсум давомида 
ўртача бир ярим минг килограмм-
дан пахта терганда ҳам ҳосилни ўз 
вақтида йиғиштириб олиш мумкин.

Баҳорда ерга уруғ қадаган деҳқо-
ну фермерларимиз учун куз янада 
масъулиятли давр ҳисобланади. 
Зеро, катта машаққатлар эвазига 
етиштирилган ҳосилни қисқа муд-
датларда ва нест-нобуд қилмасдан 
сифатли йиғиб-териб олиш зарур.

Мамлакатимизда пахта етишти-
ришда Қашқадарё ва Сурхондарё 
вилоятларининг ҳиссаси катта. Бу 
йилги пахта йиғим-теримини уюш-
қоқлик билан ўтказиш ва унга му-
носиб тайёргарлик кўрилгани би-
лан яқиндан танишиш мақсадида 
Қашқадарё вилоятининг  Миришкор 
туманида бўлдик.

Мамлакатимизнинг барча ҳуду-
ди сингари Қашқадарё вилоятида 
ҳам пахта йиғим-терими бошлан-
ди. Жорий йилда Қашқадарё вило-
ятида пахта етиштирилмаган ёки 
кам етиштирилган туманлардан 75 
мингга яқин киши бошқа ҳудудларга 
бориб, пахта териш истагини бил-
дирган. Жойларда улар учун зарур 
шарт-шароитлар яратилган.

Вилоятнинг Миришкор туманида 
бу йил 60 минг тонна пахта хом-
ашёси тайёрлаш режалаштирилган. 
Йиғим-терим ишларини уюшқоқлик 
билан ўтказиш, етиштирилган “оқ 
олтин”ни нест-нобуд қилмасдан те-
риб олиш мақсадида туманда 331 

та гуруҳ ташкил этилди. Шу билан 
бирга, асосий эътибор мавсумни 
мажбурий меҳнатга йўл қўймасдан 
ташкил этиш, теримчилар ва ҳудуд-
лардан борган ҳашарчилар учун 
етарли шарт-шароитлар яратиш, 
карантин қоидаларига қатъий риоя 
қилишга қаратилмоқда.

Туманнинг “Гулистон” маҳалла 
фуқаролар йиғинида жойлашган 
“Меҳнат-Роҳат” чодирли шаҳарча-
сида теримчилар учун 650 ўринли 
вақтинчалик яшаш жойлари ҳозир-
ланган. Яна 350 ўринли ётоқхона 
тайёрлаш учун сўнгги тайёргарлик 
ишлари кўрилмоқда. 

— Жорий йил туманимиздаги 
986 та фермер хўжалиги томони-
дан 19 минг гектардан зиёд май-
донда мўл ҳосил етиштирилди, 
— дейди Миришкор тумани пахта 
терими мониторинги маркази раҳ-
бари Хуршид Шаропов. — Тума-
нимизда йиғим-терим мавсумига 
пухта тайёргарлик кўрилди. Жум-
ладан, ҳосилни ёғин-сочинли кун-
ларга қолдирмасдан, тез фурсатда 
йиғиштириб олиш мақсадида 32 
минг ҳашарчи билан меҳнат шарт-
номалари имзоланди. Айни пайтда 
туманда 10 та пахта териш машина-
си бўлиб, яна ўнта терим машинаси 
олиб келиш режалаштирилган. 

Таъкидлаш жоизки, олдин пах-
та йиғим-терими, асосан, ҳашар 
йўли билан амалга оширилар ва 
бу ишга барча бирдек жалб этилар 
эди. Кейинги йилларда мажбурий 
меҳнатга барҳам берилди. Энди 
пахта терими мавсумига ҳашар 

Марказий Осиё ўз тарихининг ҳар 
бир даврида диний ва табиий фан-
лардаги янги билим ва ёндашувларга 
қучоқ очган. Шу нуқтаи назардан, ота 
юрт Туркистон ҳар доим янгилик ва 
танқидларга очиқ, бутун умр ўқиш-ўр-
ганишга интилган, ўз кучи ва салоҳи-
ятига ишонган маданият сифатида 
ҳукм сурган. Минтақада кенг тарқалган 
мад раса ва расадхоналар билан бир 
қаторда физика, математика, тиббиёт, 
астрономия, тарих, география, фал-
сафа каби фанларда олдинга силжиш 
кузатилган.  

Марказий Осиё туркий цивилизация-
си, Турон географияси Хитой, Ҳинд, 
Месопотамия, Эрон ва Онадўли тамад-
дунлари таъсирини ўзида мужассам 
этган маданият, Буюк ипак йўли 
эса Осиё маданиятларини бир-би-
рига боғлаб турадиган маънавий 
ва маданий кўприк вазифасини 
 бажарган. 

Туркистондаги иккинчи Уйғониш 
Амир Темур ва темурийлар даври-
да юз берди. XIV асрдан XVI аср 
бош ларигача давом этган бу юксалиш 
ислом дунёсининг умумий планда 
орқага кетиши фонида Марказий 
Осиё ва Хуросонда темурийлар 
сулоласи фан, маданият, адабиёт 
ва санъатнинг янгидан жонланиши 
ва юксалишини  таъминлаган эди. 
Бу жонланиш ва юксалиш ислом 
 дунёсига ҳам ёйилган ва Ўрта аср-
лар Осиё қитъасининг маданияти 
ва тарихида чуқур из қол дирган. 

XV асрда юқори нуқтасига кўта-
рилган темурийлар Ренессанси 
Европадаги Уйғониш ҳаракати би-
лан айни замонларда ва Италия-
нинг Кватроченто (Quattrocento 
— илк итальян Уйғониш даври) даври 
билан тарихан бир замонда ҳамда айни 
кўркамлик ва иҳтишом билан рўй бер-
ди. Темурийлар даври Ренессансининг 
рамзлари қаторида янгидан барпо этил-
ган фирдавсмонанд Самарқанд, Темур-
нинг шахматга бўлган қизиқиши ва унинг 
янги турини яратиши, Шоҳрух мирзо ва 
рафиқаси Гавҳаршодбегимнинг Италия-
даги Уйғониш даври Флоренциясида 
яратилган асарлар билан беллаша ола-
диган Ҳиротдаги меъморий иншоотлари, 

РЕНЕССАНСНИНГ КАЛИТИ 
ИЛМ−ФАН ВА ТАЪЛИМДАДИР

математик ва астроном Улуғбек ҳамда 
шоҳ Ҳусайн Бойқаро даврида у ва вазири 
Низомиддин Алишер Навоий томонидан 
Самарқанд ва Ҳиротда бунёд этилган 
ўнлаб мадрасалар бордир. Темурийлар 
даврида кўплаб янги ва обод шаҳар-
лар қурилди,  масжид ва мадрасалар, 
мақбаралар барпо этилди. Китоб ёзиш, 
қўлёзма кўчириш, китобхонлик, кутубхо-
начиликнинг юксак анъаналари шакл-
ланди ва китоб  савдоси гуллаб-яшнади. 
Математика ва астрономия билимлари 
жонланди, XVI аср бошларида ўт очар 
қуролларни ўзлаштириш бошланди. 

Темур ва темурийлар Ренессанси-
нинг энг буюк дурдоналари орасида 
Улуғбек мадрасаси ва расадхонаси ҳам 
борки, улар ҳозирга қадар дунё узра 
илм-фан нурларини ёйиб келмоқда. 
Улуғбек мадрасасининг давомчиси бўл-
ган Самарқанд давлат университети 
ўз салафининг шонли анъаналарини 
давом эттирмоқда ва янги Ўзбекистон-
да таълим ва илм-фан ислоҳотлари-
нинг пешқадам карвонбошиси сифати-
да  дунёга танилмоқда. 2020 йилда бу 
мўътабар илм-фан ва таълим даргоҳи 
ташаккулининг 600 йиллиги нишонлани-
ши мусулмон Шарқи ва дунё миқёсида-
ги муҳим тарихий-маданий ҳодисадир. 
СамДУ ўзида Улуғбек мадрасасининг 

шонли илмий анъаналарини ва буюк ма-
даний-маърифий меросини ташиётгани 
учун унинг 600 йиллик юбилейи мусул-
мон дунёси ва жаҳон  миқёсида кенг ни-
шонланиши лозим.

Марказий Осиё халқларининг ва, ай-
ниқса, ўзбекларнинг маданиятини қум-
дан гавҳар ясайдиган чиғаноққа ўхшатса 
бўлади. Чиғаноқнинг ичига тушган қум 
донаси садаф ила қопланиб, вақт ўтган 
сари инжуга айланиб боради. Минтақа-
даги бу бетакрор тамаддун бошқа ма-

даниятлардан билимнинг зарраларини 
олади ва вақти келганда уни истеъдоди 
порлаган буюк олимлар ҳамда улар-
нинг жаҳоний кашфиётлари сифати-
да башариятга қайтаради. Ўзбекистон 
 Президенти Шавкат Мирзиёев мамлакат 
мустақиллигининг 29 йиллиги тантана-
ларида сўзлаган нутқида масаланинг бу 
жиҳатларини тилга олиб ўтди.  

Мустақиллигига эришган Ўзбекистон 
Марказий Осиёнинг нодир гавҳаридир, 
у барча даврларда ижтимоий тараққи-
ётда, илм-фан ва таълимдаги ривожла-
нишнинг олдинги сафларида борган. 
Кейинги йилларда иқтисодиёт, саноат, 
туризм соҳаларида амалга оширилган 
ислоҳотлар, таълим ва илм-фан йўнали-
шидаги ривожланиш Президент Шавкат 
Мирзиёевнинг бу тараққиётнинг ниҳо-
ий мақсади учинчи Ренессанс бўлиши 
лозимлиги хусусидаги фикрларининг 
исботидир. Ўзбекистон Президенти то-
монидан илгари сурилган бу жозибали 
стратегик мақсад ва ғоя миллий юкса-
лишнинг барча соҳаларида дастурул-
амал бўладиган марраларни ҳам кўрса-
тиб бермоқда. 

Ўзбекистон тарихий жиҳатдан илм-
фан, таълим ва санъат ўлкасидир. Дунё 
фани ва маданиятининг тараққиётига 
мислсиз ҳисса қўшган олимлар юрти-
дир. Бу минтақада амалга ошган Ре-
нессанс даврлари фақат Шарқ дунёси 
учун эмас, Ғарб олами учун ҳам илҳом 
манбаи бўлиб келган. Шу сабабли Ўзбе-
кистон бутун туркий дунё учун бебаҳо 
юртдир. Бугун мамлакатда ижтимо-
ий-сиёсий, иқтисодий ва маданий-маъ-
навий соҳаларда амалга оширилаётган 
туб ислоҳотлар Ўзбекистонда учинчи 
Ренессанснинг юз бериши учун пойде-
вор яратмоқда.

Жамият тараққиётини ҳаракатланти-
рувчи куч илм-фан ва таълимдир. Ўзбе-
кистондаги бугунги таълим ислоҳотлари, 
илмий ёндашувлар ва технологик ривож-
ланишга қаратилаётган эътибор қисқа 
вақт ичида ўлканинг миллий юксалиш 
ва тараққиёт мўъжизасини амалга оши-
ришга замин ҳозирламоқда. Ўтган йили 
Самарқандга зиёратимиз давомида 
Улуғбек мадрасаи олиясининг давомчи-
си мақомида бўлган Самарқанд давлат 
университетидаги ҳаётбахш ўзгаришлар 
ва ривожланишлар билан яқиндан та-
нишганимизда бунга амин бўлдим. 

Миллий Ренессанс орзусини ҳақиқат-
га айлантириш учун билим ва таълимда-
ги буюк меросни янада чуқурлаштириш 
ва ривожлантириш муҳимлигини англаб 
етган қардош Ўзбекистонга бу қутлуғ 
миллий ғояни амалга ошириш йўлида 
муваффақиятлар тилайман ҳамда ҳар 
доим олий таълим соҳасида ҳамкор-
лик ҳамда ёрдамга тайёр эканимизни 
алоҳида таъкидлашни истайман.  

Марказий Осиё ислом дунёсининг икки буюк Ренессанси майдонга 
келган минтақадир. Илк ўрта асрларда (X-XI асрлар) дунёнинг энг 
буюк тижорат йўллари ва бой шаҳарлари жой олган Марказий Осиё 
ислом олами ва дунёнинг маркази мақомига эга бўлган эди. Минтақа 
ўтмишининг бой мероси ва бугунги маданий муносабатлари кўплаб 
олим ва тадқиқотчиларнинг изланишларига мавзу бўла олади. 
Форобий, Фарғоний, Хоразмий, Беруний ва Ибн Сино  каби алломалар 
бу диёрдаги биринчи Ренессанс етиштириб берган буюк даҳолардир.

Маҳмут АК,
Истанбул университети 
ректори (Туркия)

Бу мадраса Аё София масжиди ҳузу-
рида ташкил этилган. Унинг дастлабки му-
даррисларидан бири Мирзо Улуғбекнинг 
шогирди Али Қушчидир. У 1460 йилдан 
1474 йилгача бу мўътабар таълим дар-
гоҳида мударрислик қилган. Али Қушчи 
Усмонли давлатининг олий мадрасалари 
таълим тизимига Улуғбек мадрасасининг 
дарслар тизими, фанлар ва машғулотлар 
рўйхатини жорий қилган. 

Университет таркибида 23 та факуль-
тет, 17 та илмий тадқиқот институти, 60 
дан зиёд илмий марказ бор. Истанбул 
университетидаги талаба, магистрант, 
докторант, тадқиқотчиларнинг умумий 
сони 253 минг нафар. Истанбул универ-
ситети Самарқанд давлат университети 
билан биродарлашган олий таълим муас-
сасасидир.

Истанбул 
университетига 
1453 йилда, 
Истанбул 
(Константинополь) 
турклар томонидан 
фатҳ этилганидан 
эътиборан султон 
Меҳмет Фотиҳ 
томонидан Аё 
София мадрасаси 
сифатида асос 
солинган. 

МАЪЛУМОТ ЎРНИДА:

ИСТАНБУЛ 
УНИВЕРСИТЕТИ 
КЎП ЙИЛЛАРДАН 
БЕРИ ДУНЁНИНГ 
ЭНГ КУЧЛИ 500 
УНИВЕРСИТЕТИ 
ҚАТОРИДАН ЎРИН 
ОЛИБ КЕЛМОҚДА. 
УНИНГ 2 НАФАР 
БИТИРУВЧИСИ  
НОБЕЛЬ 
МУКОФОТИ 
ЛАУРЕАТИДИР 
(ОРХАН ПАМУК 
— ЁЗУВЧИ, 
ПРОФЕССОР 
АЗИЗ САНЖАР — 
БИОКИМЁ).

сифатида қаралмайди. Пахта ҳо-
силини йиғиб-териб олиш манфа-
атдор корхона ва ташкилотларнинг 
ўз зиммасига юкланди. Жараёнга 
 шартнома асосида кўнгиллилар 
жалб қилинади. 

Бу йилги пахтани йиғиб-териб 
олиш учун эҳтиёжманд ва “темир 
дафтар”га киритилган оилалар ва-
киллари, уй бекалари, хориждан 
қайтган меҳнат мигрантларидан 
иборат терим гуруҳлари шакллан-
тирилди. Улар таркибига киритил-
ган ҳар бир теримчи билан шарт-
номалар имзоланди. Яратилган 
шарт-шароитлар, теримчиларнинг 
 ҳуқуқлари жамоат ташкилотлари 
вакилларидан иборат мониторинг 
маркази томонидан назорат қилиб 
борилади. 

Шунингдек, мавсумий ишчилар-
ни йиғим-теримга жалб этишда 
меҳнат қонунчилигига, санита рия-
гигиена талабларига қатъий риоя 
этишга алоҳида аҳамият берил-
моқда.  

— Ўтган йилги мавсумда ўн мил-
лион сўмдан ортиқ даромад қил-

дим, — дейди туманнинг “Обод” 
маҳалласида истиқомат қилувчи 
уй бекаси Нодира Хўжаева. — 
Ана шу даромад эвазига уйимнинг 
кам-кўстларини тўғрилаб олдим. 
 Оилада 4 кишимиз. Пандемия ша-
роитида ажратилган моддий ёр-
дам, “Саховат ва кўмак” жамғар-
маси томонидан етказиб берилган 
озиқ-овқат маҳсулотлари учун мин-
натдормиз. Боқувчимиз йўқлиги 
сабаб маҳалла томонидан “темир 
дафтар”га киритилганмиз. Барча 
зарурий ёрдамлар кўрсатилмоқда. 
Лекин ишламасдан, давлатнинг пу-
лини еб ўтириш ҳам ярамайди. Шу-
нинг учун оилавий теримга чиқдик. 
Бу йилги даромадимга қишки мав-
сум учун кийим-кечак, озиқ-овқат 
маҳсулотлари олмоқчиман, уйимни 
таъмирламоқчиман. 

Олим Жумаевнинг ҳам бу йил-
ги терим мавсумидан умиди катта. 
Боиси, у шу орқали яхшигина даро-
мад олиб, рўзғорининг кам-кўстини 
тўғриламоқчи.

— Ўтган йили оиламиз билан те-
рим мавсумида ўн миллион сўмга 
яқин даромад қилгандик. Бу йил 
17 миллион сўм даромад олишни 
мўлжаллаяпмиз. Пахта йиғим-те-
рими мавсуми карантин пайтида 
мен каби ишсиз фуқаролар учун 
яхшигина даромад манбаи. Бу йил-
ги даромадимдан иссиқхона қуриб, 
лимон, қишлоқ хўжалиги маҳсу-
лотлари етиштирмоқчиман. Энг 
асосийси, мавсум ҳар йилгидан 
бошқача бошланди. Иш берувчи 
билан қонуний шартнома имзола-
дик. Шартномада барча ҳуқуқ ва 

Туркистондаги иккинчи 
Уйғониш Амир Темур 

ва темурийлар даврида юз 
берди. XIV асрдан XVI аср 
бошларигача давом этган бу 
юксалиш ислом дунёсининг 
умумий планда орқага 
кетиши фонида Марказий 
Осиё ва Хуросонда 
темурийлар сулоласи 
фан, маданият, адабиёт 
ва санъатнинг янгидан 
жонланиши ва юксалишини  
таъминлаган эди. 

Эътироф

Бу минтақада амалга ошган Ренессанс даврлари фақат Шарқ дунёси учун эмас, Ғарб олами учун 
ҳам илҳом манбаи бўлиб келган. Шу сабабли Ўзбекистон бутун туркий дунё учун бебаҳо юртдир. 

Қашқадарё вилоятида умумий 
ҳисобда 

2 минг 800 га яқин терим 
гуруҳи  шакллантирилган. Ҳар 
бир гуруҳда  
100 нафардан теримчи бор. 
Демак, мавсумда 280 минг 
атрофида теримчи иштирок 
этади. Ҳисоб-китобларга 
кўра, агар ҳар бир теримчи 
мавсум давомида ўртача бир 
ярим минг килограммдан 
пахта терганда ҳам ҳосилни 
ўз вақтида йиғиштириб олиш 
мумкин.

Миришкор 
деҳқонларимизнинг 
эрта баҳордан қилган 
меҳнатлари самараси 
тарозига тортиладиган, 
пахта хирмонига қараб улар 
заҳматига баҳо бериладиган, 
бир сўз билан айтганда, 
ғалвирни сувдан кўтарадиган 
дамлар яқин. 

Лутфулла СУВОНОВ,
“Янги Ўзбекистон” мухбири  Пахта-тўқимачилик 

кластерлари ва 
кооперациялари томонидан 
жалб этилган терим гуруҳи 

раҳбарларига 2 миллион 
сўмдан меҳнат ҳақи, йиғим-

теримга теримчиларни 
жалб этиш мақсадида 

ҳар бир килограмм пахта 
хомашёси учун 

200 сўмдан устама ҳақ 
тўлаш белгиланди.

ТАЙЁРГАРЛИК ПУХТА 
БЎЛСА, МАВСУМ 
САМАРАЛИ ЎТАДИ



У хўжалик ишларидан бўш вақт орттир-
дими, қишлоқдошларининг хонадонларида 
иморат қуриш билан банд бўларди. Жўра-
бой ака қишлоқда меҳнатсеварлиги орти-
дан обрў- эътибор қозонгани туфайли унинг 
касбига ке йинчалик жиянлари қизиқа бош-
лади. Aммо улар устачиликни эмас, мебел-
созликни танлашди. Aввалига катта жияни 
Шерзод укаси Бахтиёр билан водийга борди, 
моҳир усталардан мебель ясаш сирларини 
ўрганди. Сўнг қишлоққа водийлик бир неча 
устани таклиф этиб, хонадонларида очган 
цехда ҳамкорликда ишлай  бошлади.

Улар дастлаб қишлоқдошларининг буюрт-
маси бўйича сандиқ, хонтахта, стол-стул, 
ошхона жиҳозлари тайёрладилар. Чиройли, 
бежирим, мустаҳкам маҳсулотларига хари-
дорлар кўпая бошлагач, цехни катта устахо-
нага айлантиришди. Ака-ука Раҳматовлар 
ўзлари жамғарган сармоя ва банкдан олин-
ган кредит ҳисобига замонавий мебелсоз-
лик асбобларини харид қилди. Цехларига 
қишлоқда устачиликка ҳавасманд бир неча 
ёш йигитни шогирдликка жалб этди. Шу та-
риқа аввалига 12 киши ишлаган “Янги рўзғор 
нафис мебели” хусусий фирмасида бугун 30 
нафар моҳир ва абжир уста меҳнат қиляпти. 
Улар томонидан тайёрланаётган ошхона, 
ётоқхона юмшоқ ва қаттиқ мебелларига Са-
риосиё, Денов, Шўрчи, Узун туманларида ха-
ридор кўпайиб  бормоқда.

Талаб ва эҳтиёжни инобатга олган ме-
белсозлар “Ўзсаноатқурилишбанк”нинг Шар-
ғун филиалидан 200 миллион сўм кредит 
олиб, Хитойдан янги технология келтирди. 
Айни пайтда цехдаги замонавий асбоб- 
ускуналарда оддий тол ва теракдан ҳам ки-
шининг ҳавасини келтирадиган бежирим, си-
фатли мебеллар ишлаб чиқариляпти. Жамоа 
ҳар ойда 20 турдаги уй-рўзғор, ошхона, идора 
мебелларини тайёрлаб, савдога чиқаряпти.

Хусусий фирма мебеллари сифат жиҳа-
тидан Тошкент, Самарқанд, Фарғонадаги 
мебелсозлик корхоналариникидан сира қо-
лишмаслигини кўрган вилоятдаги корхона, 
ташкилот ва ўқув муассасалари уларга бу-
юртма бермоқда.

Ака-ука Шерзод ва Бахтиёр Раҳматовлар 
топилган даромади ҳисобига Узун тумани 
марказида икки қаватли муҳташам дўкон 
қуришди. Бугун цехларида тайёрланаётган 
мебеллар ўша дўконда сотиляпти. Қишлоқ 
мебелсозлари охирги ўн йилда юз нафардан 
кўпроқ шогирд тайёрлашди. Улар бугун ўзла-
рининг цехини очиб, мустақил равишда ме-
бель ишлаб чиқаришмоқда. 

— Маҳалламизда ўсиб, улғайган Шерзод 
ва Бахтиёр Раҳматовлар саховатли, жуда 
қўли очиқ йигитлар, — дейди “Янгирўзғор” 
маҳалла фуқаролар йиғини фаоли Мастура 
Умаржонова. — Улар қишлоқдошлари қиз 
узатадиган бўлса, мебелларни анча арзон 
нархда беришади. Кам таъминланган оила-
ларга ҳамиша ёрдамлашади. Энг муҳими, 

Туманни Жиззах вилояти ту-
ризм соҳасининг локомотивига 
қиёслаш мумкин. Зеро, бугун ту-
манда сайёҳлик соҳаси жадал 
ривожланиб бормоқда. Бу мас-
кан ўзининг бетак рор табиати,  
мўътадил иқлими, осмонўпар 
тоғлари, зилол сувли чашмалари, 
боғ-роғлари билан нафақат ўзбе-
кистонлик, балки хорижлик сай-
ёҳларни ҳам  ўзига жалб этмоқда. 

Албатта, коронавирус пан-
демия си туризм соҳасига салбий 
таъсир ўтказди. Санаторийлар, 
дам олиш оромгоҳлари, меҳмон 
уйлари бўшаб қолди. Минглаб 
сайёҳларни ўз бағрига оладиган, 
эко, гастро ва агротуризм мухлис-
лари билан гавжум бўладиган ту-
ристик йўналишлар, кемпинглар, 
емакхоналар зарар кўрмоқда. 

— Асосий даромадимиз сай-
ёҳлик соҳасидан келар эди. Ўтган 
йили Европа давлатлари, Россия 
ва Қозоғис тондан минглаб сай-
ёҳлар боғимизга ташриф буюр-
ган, улар жорий йилда ҳам айнан 
шу ерда ҳордиқ чиқаришга аҳд 
қилишган эди, — дейди Зомин 
Миллий табиат боғи бош ўрмон-
чиси Бектемир Эргашев. — Шу-
нинг учун ҳам бу йилга жуда кўп 
ишларни режалаштириб қўйган 
эдик. Афсуски, коронавирус пан-
демияси бу ишларга тўсиқ бўлди. 
Аммо қўл қовуштириб ўтиргани-
миз йўқ. Ўз имкониятларимиздан 
келиб чиқиб, 10 та янги кемпинг 
қуряпмиз. Кўчатчилик ва уруғ-
чиликка эътибор қаратганмиз. 
Доривор ўсимликлар ҳосилини 
 тўплаяпмиз.       

Коронавирус пандемияси дав-
рида аҳоли бандлигини таъмин-
лаш учун  Бандлик ва меҳнат 
муносабатлари вазирлиги томони-
дан ажратилган 1,4 миллиард сўм 
маблағнинг мақсадли ишлатили-
ши натижасида 1600 нафар фуқа-
ронинг бандлиги таъминланди. Бу 
борада, айниқса, туман ободон-
лаштириш бошқармаси ва “Тоза 
ҳудуд” корхонаси бошқаларга ўр-
нак бўлди. Улар 964 нафар фуқа-
рони ишга жалб қилди. Карантин 
даврида 110 фуқаро Давлат са-
нитария-эпидемиология назорати 
маркази билан биргаликда дезин-
фекция ишларига, 37 киши ички 
ишлар ва Миллий гвардия ходим-
ларига амалий ёрдам кўрсатишга, 
8 нафар фуқаро “ўзини яккалаш” 
тизимидаги  ёлғиз қария лар, ноги-
ронлар ҳолидан хабар олишга,  21 

Иш билганга — балли!

нафар ёш озиқ-овқат ва  қишлоқ 
хўжалиги маҳсулотларини етказиб 
берувчи кўчма савдо шохобчала-
рига ишга жалб қилинди. Туман 
тадбиркорлари ҳам бу борадаги 
ишларга ўз ҳиссаларини қўшиш-
ди. Жумладан,  “Омон Зомин 
асали” МЧЖ раҳбарияти асала-
ричилик ва асални қайта ишлашга 
50 нафар ишсиз фуқарони жалб 
қилди. 

Секторларда ўтказилган ўр-
ганиш лар давомида “темир даф-
тар”га киритилган кам таъмин-
ланган ва эҳтиёжманд, камбағал 
оилаларнинг 148 нафар ишсиз 
аъзосига шахсий томорқасида 
енгил типдаги иссиқхона қуриши,  
уруғ ва кўчатлар сотиб олиши учун 
163,3 миллион сўм субсидия  бе-
рилди. Тумандаги ишсиз аҳоли та-
лаб юқори бўлган касбларга ўқи-
тилиб, ишга жойлаштирилаётир. 
Зомин шаҳрида ташкил этилган 
касб-ҳунарга ўқитиш марказида 
93 нафар ишсиз хотин-қиз тикув-
чилик сирларини ўрганиб, ишли 
бўлди. 

Кейинги бир йилда туманда-
ги салмоқли ишлардан яна бири 
ёшлар билан ишлаш жараёнида 
кўзга ташланди. Туман аҳолиси 
бугунги кунда 163,5 минг нафар-
дан ортиқ  бўлса, уларнинг 61 
фоизи ёки салкам 100 минг нафа-
рини 30 ёшгача бўлганлар ташкил 
этади. 

Коронавирус пандемияси са-
баб юзага келган мураккаб иқтисо-
дий шароитда кам таъминланган, 
имконияти чекланган ва яшаш ша-
роити оғир бўлган оилалар фар-
зандлари ҳолидан хабар олиш 
борасида Ёшлар ташкилотнинг 
туман  бўлими ташаббуси билан 
ҳар ойда 15 та оилага мунтазам 
озиқ-овқат маҳсулотлари етказиб 
бериляпти. Шунингдек,  уйда таъ-
лим олувчи 3 нафар болага ноги-
ронлик аравачаси тақдим этилди. 
Ёш оилаларни қўллаб- қувватлаш, 
уларга муносиб турмуш шарои-
ти яратиш борасида ҳам муайян 
ишлар бажарилди. Чунончи, са-
марали меҳнати ва жамоат ишла-
ридаги фаоллиги билан ажралиб  
турган  5 та  оилага туманда қу-
рилган намунали ва кўп қаватли 
уйлардан квартиралар ажратил-
ди. Кам таъминланган, имконияти 
чекланган ва яшаш шароити оғир 
бўлган 12 та ёшнинг уйи тўлиқ 
таъмирланди. 

Ёшлар билан боғлиқ йирик 

ло йиҳалар ҳақида гап кетганда, 
Вазирлар Маҳкамасининг “2017-
2019 йилларда Жиззах вилояти-
нинг Зомин туманини комплекс 
ривожлантириш чора-тадбирлари 
дастури тўғрисида”ги  қарорига 
асосан туман марказининг “Катта 
боғ” маҳалласи ҳудудида лойиҳа 
қиймати   15,5  миллиард  сўмдан 
ортиқ бўлган Ёшлар маркази қури-
либ, фойдаланишга топширилга-
нини эсга олиш жоиз. Бугун  ушбу 

мас канда  22 турдаги тўгараклар 
фаолиятини бош лаган. Уларда 
бир вақтнинг ўзида 1280 нафар-
га яқин ёшнинг ҳунарли бўлиши, 
хорижий тилларни ўрганиши учун 
шарт-шароит яратилган. 

Президентимизнинг “Yoshlar – 
kelajagimiz” давлат дастури тўғри-
сида”ги  фармони ижросини таъ-
минлаш мақсадида туманда жами 
43 та ло йиҳа учун 12 миллиард 
475 миллион сўм кредит  ажра-
тилиб, 233 та янги иш ўрни яра-
тилди. Ёшлар тадбиркорлигини 
қўллаб-қувватлаш, уларга яқин-
дан кўмак бериш учун Коворкинг 
маркази фаолияти йўлга қў йилди. 
Лойиҳа қиймати 1 миллиард сўм-
дан ортиқ бўлган Ёшлар меҳнат 
гузари қурилиб фойдаланишга 
топширилди. Бу масканда 18 та 
янги иш ўрни яратилди. 

Бугун туман ёшлари ярати-
лаётган бундай шарт-шароит ва 
қулайлик ларга муносиб жавоб 
беришга интилишяпти. Зоминлик 
йигит-қизларнинг жисмоний тар-
бия ва спорт соҳасида эришаёт-
ган натижалари бунга ёрқин далил 
бўлади. Улар нафақат туман ёки 
вилоят, балки мамлакат, қитъа ва 
жаҳон миқёсидаги мусобақалар-
да муваффақиятли иштирок этиб, 

 совриндорлар қаторидан ўрин 
эгалламоқда.

Чунончи, ўтган бир йил ичи-
да туманнинг 50 нафардан ортиқ 
вакили ўзбек жанг санъати, эркин 
кураш, таэквондо, бокс, армрест-
линг бўйича ўтказилган мамлакат 
ва халқаро турнирларнинг ғолиб 
ва совриндорлари бўлишди. 

Айтилганлардан хулоса шуки, 
Жиззах вилояти ҳудудлари ораси-
да ўз ўрни ва мавқеига эга Зомин 
туманида амалга оширилаётган 
ишлар, жалб этилаётган инвести-
циялар ўз самарасини бериб, тоғ-
ли ҳудудда ҳам саноат ривожла-
нишига, ишсизлар, камбағаллар 
камайишига хизмат қилади.

ЮЗДАН ЗИЁД ШОГИРД ТАЙЁРЛАГАН 
МЕБЕЛСОЗ ТАДБИРКОРЛАР

ИНВЕСТИЦИЯ ВА ДАСТУРЛАР — 
ТАРАҚҚИЁТ ПОЙДЕВОРИ

Усмонали НОРМАТОВ

Худойберди КАРИМОВ, 
“Янги Ўзбекистон” мухбири

Камбағал оилаларнинг 148 нафар ишсиз аъзосига шахсий томорқасида енгил 
типдаги иссиқхона қуриши,  уруғ ва кўчатлар сотиб олиши учун 163,3 миллион 

сўм субсидия  берилди.4 ЖАМИЯТ

Талаб ва эҳтиёжни инобатга 
олган мебелсозлар 

“Ўзсаноатқурилишбанк”нинг 
Шарғун филиалидан 200 
миллион сўм кредит олиб, 
Хитойдан янги технология 
келтирди. Айни пайтда 
цехдаги замонавий асбоб- 
ускуналарда оддий тол ва 
теракдан ҳам кишининг 
ҳавасини келтирадиган 
бежирим, сифатли мебеллар 
ишлаб чиқариляпти.

улар кўп ёшларга ҳунар ўргатишди. 
Мамлакатимизда ишбилармонларга кенг 

йўл очилгач, бойсунлик Баҳриддин Мама-
тов якка тадбиркорликка қўл урди ва ара-
лаш моллар дўконини қуриб, савдо-сотиқ 
билан шуғуллана бошлади. Даромади ортиб,  
рўзғорини тиклаб олгач эса, бошқалар ишлаб 
чиқарган маҳсулотларни сотишдан кўра ўзи 
буюмлар тайёрлаб бозорга чиқаришни ис-
таб қолди. Катта карвон қайси йўлдан юрса, 
қолганлар ҳам шу йўлдан юради, деганла-
ридек, Баҳриддинга укалари Камолиддин, 
Фахриддин, Ҳусниддин, Зайниддин, Муҳид-
дин ҳам эргашди. Оға-инилар маслаҳатла-
шиб, “Жило файз” фирмасини тузишди ва ўн 
йилдан бери уй-рўзғор, ошхона, идораларга 
мўлжалланган қаттиқ ва юмшоқ мебеллар 
тайёрлашмоқда. Бугун “Жило файз” корхона-
си цехларида замонавий технологиялар ёр-
дамида ишлаб чиқарилаётган мебель буюм-
лар тури 50 дан ошган. Ўттиз нафардан зиёд 
қўли гул уста томонидан тайёрланаётган си-
фатли мебелларга нафақат аҳолидан, балки 
ўқув даргоҳлари, ташкилотлар, корхоналар, 
мактабгача таълим муассасаларидан ҳам 
буюртмалар тушяпти. Шунга яраша хусусий 
корхонанинг даромади ҳам ортиб бормоқда. 
Муҳими, корхона усталари қишлоқ ёшларини 
ишга жалб этиб, уларга ҳунар ўргатиш ба-
робарида даромад топишларига ҳам имкон 
яратишяпти.

Дарвоқе, кечагина узунлик ака-ука Шерзод 
ва Бахтиёрнинг, бойсунлик ака-ука Маматов-
ларнинг бошлаган ишига у қадар ишонмаган 
одамлар бугун қишлоқ мебелсозлари тайёр-
лаётган замонавий ва сифатли жиҳозларни 
ҳавас билан харид қилмоқда. Ҳунар — ҳунар-
дан ризқ унар, деганларидек, қишлоқ мебел-
созлари ўз ҳунарлари ортидан фаровон тур-
муш кечириб эл олқишига сазовор бўлмоқда.

Янгирўзғорлик Раҳматовлар 
сулоласини Узун туманида 
кўпчилик яхши танийди. 
 Оиланинг бош фарзанди 
қўли гул уста Жўрабой 
Раҳматов узоқ йиллар ширкат 
хўжалигининг қурилиш 
бригадасида ишчи, бригадир 
бўлиб ишлади.  Ўша кезларда 
уй қураман, том ёпаман, деган 
одам борки, барчаси Жўрабой 
устага мурожаат қиларди.

Ҳудудлар ҳаёти

Президентимизнинг 2020 йил 29 январдаги 
“Чорвачилик тармоғини давлат томонидан қўл-
лаб-қувватлашнинг қўшимча чора-тадбирлари 
тўғрисида”ги қарори юртимизда чорвачилик ва 
унинг тармоқларини ривожлантириш йўлида 
муҳим аҳамият касб этмоқда.

Қарорда чорвачилик, паррандачилик, ба-
лиқчилик ва қуёнчилик бўйича лойиҳаларни 
амалга ошириш учун тижорат банклари томо-
нидан ажратиладиган 20 миллиард сўмгача 
миқдордаги кредитларга компенсация тақдим 
этилиши белгиланган. Бу тармоқни янада тако-
миллаштириш эвазига аҳолини арзон гўшт ва 
сут маҳсулотлари билан таъминлаш имконини 
бермоқда.

Бундай имконият ва имтиёзлардан руҳлан-
ган самарқандлик чорвадорлар қорамоллар 
нас лини яхшилаш юзасидан амалий тадбир-
ларни бошлаб юборди. Айни пайтда вилоят-
нинг экспорт салоҳиятини оширишга хизмат 
қиладиган энг муҳим йўналишлардан бири 

Чорвачилик

Мамлакатимиз қишлоқ хўжалиги соҳаси ривожида чорвачилик муҳим 
аҳамият касб этади. Шу боис, кейинги йилларда ушбу тармоқни янада 
такомиллаштириш бўйича муайян ишлар амалга оширилмоқда. 

Гулсум ШОДИЕВА, 
“Янги Ўзбекистон” мухбири

чорвачилик  ҳисобланади. Чунки вилоятда бу-
нинг учун барча имконият мавжуд. Кенг ер, мўл 
озуқа, қулай иқлим шароити шулар жумласи-
дандир. Қолаверса, ушбу йўналиш вилоятдаги 
кўплаб фермер хўжаликларида асосий тар-
моқлардан бири ҳисобланади. 

Самарқанд вилоятида 1,5 миллион бошдан 
ортиқ қорамол, 2,5 миллион бошга яқин қўй-эч-
ки, 12 миллиондан зиёд парранда парвариш-
ланмоқда.

Чорвадорлар таъбири 
билан айтганда, чорванинг 
маҳсулдорлигини оширишнинг 
бош омили унинг наслидир. Шу 
мақсадда 2020 йилнинг январь-
июль ойларида  
Самарқанд вилоятига чет 
давлатлардан  
426 бош наслли қорамол 
келтирилди. 

— Масалан, Самарқанд туманидаги “Маҳ-
мудов Олтинжон чорвачилик” фермер хўжали-
гига Россиядан 32 бош, Ургут туманидаги “Сур-
хон чорва насл” фермер хўжалигига Латвиядан 
31 бош, Оқдарё туманидаги “Турон” фермер 
хўжалигига Австриядан 31 бош наслли ғунажин 
ва Пастдарғом туманидаги “Янгиобод чорва 
насл моллари” фермер хўжалигига Чехия дан 
симментал зотли 203 бош наслли буқача олиб 
келинди, — дейди  “Маҳмудов Олтинжон чорва-
чилик” фермер хўжалиги раиси Аббосали Ҳусе-
нов. — Улар “Ўзагроинспекция” нинг Самарқанд 
вилояти бошқармаси туман бўлимлари томо-
нидан тегишли тартибда давлат реес трига ки-
ритилди.

“Ўзагроинспекция”нинг Самарқанд вилояти 
бошқармаси ва туманлар бўлимлари томони-
дан чорвачиликда наслчилик ишини назорат 
қилиш юзасидан тадбирлар ўтказилмоқда. 
Жумладан, туманларда замонавий сунъий 
уруғлантириш пунктларини ташкил этиш ва 
ишга тушириш бўйича амалга оширилаётган 
ишлар ҳамда чорвачиликда наслчилик билан 
шуғулланувчи хўжаликларга ер майдонлари 
ажратилиши ва улардан самарали фойдала-
ниш юзасидан мониторинг-ўрганиш тадбирла-
ри ташкил этилди.

— Ўтказилган тадбирлар давомида туманда-
ги 55 та маҳалла фуқаролар йиғини ҳудудида 
18 та ветеринария шохобчаси  ташкил этилгани 

аниқланди, — дейди  “Чорванасл” марказининг 
Булунғур тумани бўлими бошлиғи Абдуманнон 
Пўлатов. — Жорий йилда 8 160 бош сигирдан  
наслли бузоқлар олиш режалаштирилган. Бу-
гунги кунга қадар 3 559 бош сигир, хусусан, ҳу-
дудий “Чорванасл” марказининг Булунғур тума-
ни бўлими томонидан 2 797 бош сигир сунъий 
уруғлантирилди. 

Хулоса қилиб айтганда, туманда чорвачи-

лик тармоғини равнақ топтиришга қаратилган 
кўплаб истиқболли лойиҳалар амалга оширил-
япти. Ушбу лойиҳалар асосида юзлаб чорвачи-
лик комплекслари пайдо бўлди. Бу лойиҳалар 
халқимизни арзон, сифатли гўшт ва бошқа озиқ-
овқат маҳсулотлари билан таъминлаш, айниқса, 
қишлоқ жойларда истиқомат қилаётган фуқаро-
ларнинг бандлигини таъминлаш ҳамда даро-
мадларини кўпайтиришда асосий омил бўлади.

Гўшт ва сут маҳсулотларига бўлган талаб қондирилади

Зоминдаги кенг кўламли ишларга тижорат 
банкларининг тумандаги филиаллари 
қўшаётган ҳисса салмоқли бўлмоқда. 
Улар 2020 йилда давлат дастурларида 
белгиланган ва бошқа юмушлар учун 
салкам 23 миллиард  сўмга яқин имтиёзли 
кредитлар ажратди. Ушбу маблағлар 
“Ҳар бир оила — тадбиркор” ва “Ёшлар 
— келажагимиз” давлат дастурлари, бир 
қанча жамғармалар бош бўлган турли 
лойиҳаларни амалга оширишда, шу билан 
бирга, маҳаллий бюджетни молиявий 
қўллаб-қувватлашда муҳим омил бўлиб 
хизмат қилмоқда.  

Бошланиши 1-бетда

Секторларда 
ўтказилган ўрганиш-
лар давомида “темир 
дафтар”га киритилган 
кам таъминланган 
ва эҳтиёжманд, 
камбағал оилаларнинг 
148 НАФАР ишсиз 
аъзосига шахсий 
томорқасида енгил 
типдаги иссиқхона 
қуриши,  уруғ ва 
кўчатлар сотиб 
олиши учун 163,3 
МИЛЛИОН СЎМ 
субсидия  берилди. 
Тумандаги ишсиз 
аҳоли талаб юқори 
бўлган касбларга 
ўқитилиб, ишга 
жойлаштирилаётир. 
Зомин шаҳрида 
ташкил этилган 
касб-ҳунарга ўқитиш 
марказида 93 НАФАР 
ишсиз хотин-қиз 
тикувчилик сирларини 
ўрганиб, ишли бўлди. 

ўз ҳунарлари ортидан фаровон турмуш кечиришмоқда

“Бундай афв ҳаммага ҳам берилавермайди. Менга собиқ маҳкум эмас, инсон, жамиятнинг 
тўлақонли бир аъзоси сифатида кўрсатилаётган бундай эътиборга жавобан энди ҳеч қачон 

оилам, юртим шаънига доғ туширмасликка аҳд қилдим”.

Президентимиз биз, 
ёшларга ишониб, 
келажакда тўғри йўлни 
танлаб, юртимизга 
муносиб фарзанд 
бўлишимиз учун барча 
имкониятларни яратиб 
бераётган бир пайтда 
эгри йўлга кириб 
қилган ишларимга 
чин дилдан пушаймон 
бўлганим учун, авф 
этилдим, менга ишонч 
билдирилди.

Ҳамкор ташкилотлар 
билан интеграция жараёни 

кучайтирилади

Қонун лойиҳаси — муҳокамада Мушоҳада 

Адиблар хиёбонида 

Матбуот анжумани

Бундан ташқари, тамаки маҳсу-
лотларини бевосита реклама қи-
лиш ҳамда билвосита рекламанинг 
ҳам баъзи турлари тақиқланган. Бу 
ишлардан кўзланган мақсад улға-
йиб келаётган ёш авлодни инсон 
соғлиғига салбий таъсир этувчи за-
рарли иллатлардан ҳимоялаш, нав-
қирон авлодни соғлом ва баркамол 
этиб тарбиялашдир. 

Соғлиқни сақлаш вазирлиги ҳам-
да Ўзбекистон нодавлат нотижорат 
ташкилотлари миллий ассоциация-
сининг фаол аъзоси бўлган “Ибн 
Сино” жамоат фонди ҳамкорлиги-
да ушбу йўналишдаги қонунчилик 
талаб ларининг ҳаётимиздаги ижро-
сини  ўрганиш мақсадида мактаблар 
атрофида ва жамоат жойларида 
тамаки маҳсулотларини реализация 
қилиш устидан жамоатчилик мони-
торинги ўтказилди. 

Мониторинг натижасида қонун-
чилигимиз талаблари бузилиши 
билан боғлиқ бир қатор ҳолатлар 
аниқланди. Хусусан, деярли барча 
савдо шохобчаларида тамаки маҳ-
сулотлари пештахталарга ва бошқа 
савдо жиҳозларига жойлаштири-
либ, намойиш этилаётгани маълум 
бўлди. Бу шуни ифодалайдики, ай-
рим “уддабурон тадбиркор”лар қо-
нун-қоидага риоя қилмай, ноқонуний 
даромад орттиришга интилмоқда. 
Бу эса аҳолининг энг заиф қатлами 
— ўсмирларнинг ҳаёти ва саломат-
лиги, тарбиясига жиддий таҳдид туғ-
дирмоқда.

“Алкоголь ва тамаки 
маҳсулотларининг 
тарқатилиши ҳамда 
истеъмол қилинишини 
чеклаш тўғрисида”ги 
Ўзбекистон Республикаси 
Қонунига ўзгартириш ва 
қўшимчалар киритиш 
тўғрисида”ги қонун 
лойиҳаси ана шундай 
долзарб муаммоларни 
бартараф этиш 
мақсадида ишлаб 
чиқилган муҳим ҳуқуқий  
ҳужжатдир.

Мазкур қонун лойиҳаси Прези-
дентимизнинг 2020 йил 6 апрелда 
қабул қилинган “Тамаки маҳсулот-
лари бозорини янада тартибга со-
лиш чора-тадбирлари тўғрисида”ги 
қарорига мувофиқ  ишлаб чиқилган. 
Қонун лойиҳаси билан “Алкоголь ва 
тамаки маҳсулотларининг тарқати-
лиши ҳамда истеъмол қилинишини 
чеклаш тўғрисида”ги қонунни янги 
таҳрирда қабул қилиш таклиф этил-
моқда. 

Лойиҳада қўлланиладиган асосий 
тушунчаларга таъриф берилмоқда, 
шу жумладан, тамаки маҳсулотла-
ри тушунчаси янги турдаги тамаки 
маҳсулотлари билан тўлдирил-
моқда. Тамаки маҳсулотлари ишлаб 
чиқариш ва уларнинг айланмасини 

ЁШЛАРИМИЗНИ 
ЗАРАРЛИ 

ИЛЛАТЛАРДАН 
/ИМОЯ +ИЛАЙЛИК!

тартибга солиш соҳасидаги давлат 
сиёсатининг  асосий йўналишлари, 
давлат органларининг тамаки маҳ-
сулотлари ишлаб чиқариш ва улар-
нинг айланмасини тартибга солиш 
соҳасидаги ваколатлари белгилан-
моқда.

Алкоголь ва тамаки маҳсулот-
ларини ишлаб чиқариш ҳамда ре-
ализация қилишга доир фаолият 
бир-биридан фарқ қилиши, шунинг-
дек, хорижий тажрибага асосан, 
алкоголь ва тамаки савдоси билан 
боғлиқ ишлар  алоҳида қонунлар 
билан тартибга солингани инобатга 
олиниб, бу фаолиятни тартибга со-
лиш иккита алоҳида бобда белги-
ланмоқда. 

Дунёнинг қирқдан зиёд давлатида 
тамаки маҳсулотлари савдосида му-
айян тақиқлар мавжуд, уларни савдо 
мажмуасининг очиқ, кўзга кўринарли 
жойларига қўйиш тақиқланган. Ма-
салан, Австралия, Янги Зеландия, 
Буюк Британия, Франция, Ирландия, 
Исландия, Норвегия, Финляндия, 
Хорватия, Таиланд, Ҳиндистон ва 
кўплаб мамлакатларда бу тажриба 
яхши натижа бермоқда. 

Мамлакатимизда 
ишлаб чиқилган янги 
қонун лойиҳасида 
тамаки маҳсулотлари 
рекламасини, сотувини 
рағбатлантириш, бу 
борада ҳомийликни 
тўлиқ тақиқлаш каби 
қатор таклифлар 
киритилмоқда. Ушбу 
меъёрлар тамакининг 
фаол тарғиб қилинишига 
қарши таъсир кўрсатади 
ҳамда ёшлар орасида 
чекиш даражасини 
кескин пасайтиришга 
хизмат қилади, деб 
ҳисоблаймиз.

Жамиятдаги бундай салбий ил-
латларга қарши курашишда нодав-
лат нотижорат ташкилотларнинг ҳам 
алоҳида ўрни бор. Буни дунёнинг 
турли давлатларида айнан ННТлар 
ташаббуси туфайли бундай салбий 
иллатларга қарши самарали кураш 
олиб борилаётгани яққол исботлай-
ди. Масалан, айрим давлатларда 
чекишга қарши курашадиган ташки-
лотлар бор. Улар тизимли равишда  
ушбу мавзуга бағишланган йирик 
тадбирлар ўтказади. ННТлар хусу-
сий дўконларда сигарет сотишни 
тақиқловчи қонунларга ўзгартириш 
киритиш таклифи билан чиқади. Та-
маки маҳсулотларини сотиш бўйича 
мутлақ ҳуқуқ ихтисослашган тамаки 
дўконларида олиниши керак, деган 
таклиф илгари сурилади.

Шимолий Америкада “Аноним ал-
коголлар” жамиятининг ичкиликбоз-
лик, чекиш каби зарарли иллатларга 
қарши самарали кураши туфайли 
аҳоли, айниқса, ёшларнинг ҳушёр-
лигини ошириш, жамиятда  тиббий 
маданиятни юксалтириш, ўсмирлар 
ва ёшларни зарарли иллатлардан 
асраш,  ичкиликбозлик ва чекиш ту-
файли келиб чиқадиган оғир касал-
ликларни сезиларли камайтиришга 
эришилмоқда. Европа мамлакатла-
ри ва бошқа хорижий давлатларда 
ҳам бу йўналишда фаол иш олиб 
бораётган ННТларнинг ютуқлари 
алоҳида эътирофга лойиқ.

Мамлакатимизда ҳам кейинги 
йилларда нодавлат нотижорат таш-
килотлар фаолиятини ривожлан-
тириш бўйича ҳуқуқий ва ташкилий 
асослар тобора ривожлантирил-
моқда. Бу имкониятдан фойдала-
ниб, жамоат ташкилотлари давлат 
ва хусусий шериклар лойиҳалари 
асосида жамиятдаги ислоҳотларда 
фаол иштирок этмоқда.

Жумладан, жамиятда соғлом тур-
муш тарзини қарор топтириш, ёш 
авлодни салбий иллатлардан асраш, 
қонунлар ижроси юзасидан жамоат-
чилик назоратини йўлга қў йишга қа-
ратилган лойиҳалар тобора кенгай-
моқда. Юқорида қайд этилган савдо 
нуқталарида тамаки ва алкоголь маҳ-
сулотлари савдоси жараёнида қонун 
талабларига риоя этилишини ўрга-
ниш бўйича ўтказилган қўшма ло-
йиҳа бу борадаги ишларнинг муҳим 
кўриниши бўлди, десак муболаға 
эмас. Эндиликда бундай лойиҳа-
ларни янада  кўпайтириш, бу жара-
ёнда кенг жамоатчилик иштирокини 
таъминлаш орқали жамиятимиздаги 
долзарб муаммоларни бартараф 
этишда нодавлат нотижорат ташки-
лотлар фаоллиги ошиб  бораверади.

Мамлакатимиз 
қонунчилигига мувофиқ, 
алкоголь ва тамаки 
маҳсулотларини 
реализация қилиш юридик 
шахслар томонидан 
амалга оширилиши  
белгиланган. Шунингдек, 
ушбу маҳсулотларни 
таълим муассасаларига 
яқин жойларда сотиш 
тақиқланган.

Насимжон АЛИМОВ, 
Ўзбекистон нодавлат 
нотижорат ташкилотлари 
миллий ассоциацияси 
кенгаши раиси, 
иқтисодиёт фанлари 
номзоди, доцент 

Муножат МЎМИНОВА, 
“Янги Ўзбекистон” мухбири

Реклама бозорини тартибга солиш 
соҳасида ягона давлат сиёсатини ҳамда 
давлат органлари ва ташкилотлари фа-
олиятини мувофиқлаштириш бўйича 
ваколатли давлат органининг ташкил 
этилганига бир йил тўлди. Шу муноса-
бат билан Президент Администрацияси 
ҳузуридаги Ахборот ва оммавий ком-
муникациялар агентлигида бўлиб ўтган 
матбуот анжуманида агентлик зиммаси-
га юклатилган вазифалар ижроси бўйи-
ча маълумот берилди.

Маълум қилинишича, агентликка бир 
йилда 11 минг 900 дан ортиқ мурожа-
ат келиб тушган. Уларнинг 36,6 фоизи 
савдо, умумий овқатланиш ва туризм, 
28,8 фоизи уй-жой, коммунал ва транс-
порт хизмати соҳасидаги камчиликлар 
юзасидан бўлса, қолганлари алоқа, 
банк-молия ва ижтимоий хизматлар 
ҳамда рек ламани жойлаштириш маса-
лаларига тўғри келади. 

Ташкилот фаолияти давомида нор-
матив-ҳуқуқий базани такомиллашти-
риш мақсадида амалдаги қонун ҳуж-
жатлари ва улар лойиҳаларининг 
истеъмолчиларга таъсирини баҳолаб 
келмоқда. Шу кунгача амалдаги 86 та 
қонун инвентаризация қилинган ва 32 
та ҳужжат лойиҳаси бўйича хулоса бе-
рилди. 13 та ҳужжат такомиллаштирил-
ган ва 6 та янги ҳужжат лойиҳаси ишлаб 

Соҳиба МУЛЛАЕВА, 
“Янги Ўзбекистон” мухбири

Маълумотларга кўра, 
ҳар бир фаол инсон бир 
кунда ўртача 90 марта 
истеъмолчи сифатида 
муносабатларга киришади. 
Президентимизнинг 
2019 йил 11 сентябрдаги 
“Истеъмолчилар 
ҳуқуқларини ҳимоя 
қилишнинг ҳуқуқий ва 
институционал тизимини 
тубдан такомиллаштириш 
чора-тадбирлари 
тўғрисида”ги фармони 
асосида Монополияга 
қарши курашиш қўмитаси 
ҳузурида ташкил 
этилган Истеъмолчилар 
ҳуқуқларини ҳимоя қилиш 
агентлиги кундалик ҳаётда 
у ёки бу хизматлардан 
фойдаланувчиларнинг 
манфаатларини ҳимоя 
қилади. 

чиқилган. “Истеъмолчиларнинг ҳуқуқла-
рини ҳимоя қилиш тўғрисида”ги қонунга 
халқаро тан олинган нормалар асосида 
қўшимча ва ўзгартиришлар киритилган 
бўлса, “Реклама тўғрисида”ги қонуннинг 
янги таҳрирдаги лойиҳаси Вазирлар 
Маҳкамасига тақдим этилган.

— Бир йиллик фаолият сарҳисоби 
давомида юқорида саналган натижа-
лар қаторида ташкилотимиз олдидаги 
ечимини кутаётган масалалар ҳам кўз-
га ташланди, — дейди Истеъмолчилар 
ҳуқуқларини ҳимоя қилиш агентлиги 
директори Элмурод Ҳайитметов. — Ав-
вало, қамров даражамиз юқори эмас. 
Агентлик кўплаб соҳаларни қамраб 
ололмаяпти. Қолаверса, маҳсулотлар-
нинг сифати назорати бўйича муро-
жаатларни тезкор кўриб чиқиш ва ҳал 
этиш борасида оқсашлар бор. Бунда 
масъул ташкилотлар билан ҳамкорлик 
ҳали тўлиқ йўлга қўйилмаган. Агентлик 
олдидаги ечимини кутаётган кейинги 
масала эса истеъмолчиларнинг ҳуқуқий 
билимларини оширишда базанинг етар-
ли эмаслигига бориб тақалади. Мактаб-
гача таълим, халқ таълими ҳамда олий 
ва ўрта махсус таълимда бу борада 
фан соатларининг камлиги, баъзи жой-
ларда истеъмолчи ҳуқуқи ва маданияти 
ҳақида умуман билим, тушунча берил-
маслигини таъкидлаш зарур. Шу каби 

муаммоларни ҳал қилишда ҳамкор таш-
килотлар билан интеграция жараёнини 
кучайтириш мақсад қилинмоқда. 

Тадбирда, шунингдек, чакана савдо 
шохобчаларида халқ истеъмоли то-
варларининг назорат харидини амалга 
ошириш ва уларнинг “Истеъмолчилар 
ҳуқуқларини ҳимоя қилиш тўғрисида”ги 
қонун ҳужжатлари ҳамда белгиланган 
стандартларга мувофиқлиги юзасидан 
экспертизадан (тестдан) ўтказишни 
ташкил этиш, маиший хизмат кўрсатиш 
соҳасида фаолиятни тартибга солиш, 
фармацевтика маҳсулотларининг сир-
ли харидори мониторингини ўтказиш, 
норматив-ҳуқуқий ҳужжатлар ва улар 
лойиҳаларининг истеъмолчиларга таъ-
сирини баҳолаш тизимини жорий этиш 
ҳамда нодавлат таълим ташкилотлари 
томонидан пуллик таълим хизматлари-
ни кўрсатиш қоидаларини тасдиқлаш 
бў йича таклифлар ўртага ташланди.

Сўз мулкининг султони Навоий бобомиз 
пойини пойтахтимиздаги Президент мак-
таби ўқувчилари обод айлаган бўлса, ро-
манчилигимиз асосчиси Абдулла Қодирий 
номидаги ижод мактаби вакиллари ёзувчи-
нинг руҳини яна бир карра шод этганларига 
шубҳа йўқ. Зеро, саҳнадаги бугуннинг Ота-
беги, Кумуши ва Зайнаблари тадбир қат-
нашчиларини бир муддат “Ўткан кунлар”га 
қайтара олди. Абдулла Қодирий образида 
унинг тилидан “Сиз бахтиёр авлодсиз, илму 
маърифат олишдан тўхтаманг!”, деб айтил-

2016 йили, 20 ёшимда Тошкент вилоя-
ти жиноят ишлари бўйича суди томони-
дан Жиноят кодексининг 159-моддаси 
1-қисми ва 2441-моддаси 2-қисми тегиш-
ли бандлари билан 7 йилга озодликдан 
маҳрум этилдим. Зангиота туманида 
туғилганман. Ҳозир 24 ёшга тўлдим. Жазо 
муддатини Бўка туманидаги жазони ижро 
этиш колониясида ўтадим. Маҳбусликда 
ўтган тўрт йил умрим қилган хатоларим 
юзасидан тўғри хулоса чиқаришим учун 
етарли бўлди. Давлатимиз раҳбарининг 
ғамхўрлиги билан айни пайтда озодлик 
неъматидан баҳра оляпман. 

Шу ўринда айтишни истар эдимки, биз 
шунчаки кечирилиб, шунчаки озодлик-
ка чиқарилмадик. Яқинларимиз бағрига 
қайтишимиз, ижтимоий ҳаётга мослашиб, 
фойдали меҳнат билан шуғулланиши-
миз, соғлом турмуш тарзига эришиши-
миз, жамиятда муносиб ўрин топишимиз 

юзасидан масъул вазирлик ва идоралар-
га тегишли топшириқлар берилган экан. 
Буни афв этилиб, уйга келганимда туман 
сектор раҳбарлари томонидан электр 
печи, салмоқлигина қишлоқ хўжалиги 
маҳсулотлари берилгани, туман ижти-
моий мослашув маркази томонидан бир 
миллион бир юз ўттиз беш минг сўм мод-
дий ёрдам ажратилганидан ҳам билиш 
мумкин.  

Туман тиббиёт бирлашмасида тиббий 
кўрикдан ўтдим. Худога шукр, соғлом 
эканман. Аҳоли бандлигига кўмаклашиш 
маркази ёрдами билан Зангиота тума-
нидаги “Иқбол” маҳалласида фаолият 
юритаётган “Ободон мебеллари” хусусий 
корхонасига ишга жойлашдим. Маошим 
етарли. Бундан ташқари, туман ҳоки-
ми қарори билан Бўзсувдаги  “Аччисой” 
маҳалласи ҳудудидан деҳқончилик би-
лан шуғулланишим учун 20 сотих ер ҳам 
ажратилди. Буни эшитиб, эллик ёшни 
қоралаб қолса ҳам уйдан олисда ишлаб 
юрган отам яқин кунларда қайтиб кели-
шини айтди. Ўзимиз яшаётган хонадон-
нинг ер майдони 13 сотих эди. 3 соти-
хида иссиқхона ташкил қилгандик. Унинг 
устини ёпишда ҳам ҳокимликнинг масъул 
ходимлари амалий ёрдам кўрсатишди. 
2019 йил апрель-май ойларида уйимизга 
келган ишчи гуруҳ аъзолари яқинларим 

билан суҳбат ўтказиб, турли ижтимоий 
кўмак берибди. Пандемия даврида эса 
“Саховат ва кўмак” умумхалқ ҳаракати 
доирасида жами 4 миллион сўм маблағ, 
ҳомийлик асосида 6 марта озиқ-овқат 
маҳсулотлари билан таъминлашди.  

Президентимиз биз, ёшларга ишониб, 
келажакда тўғри йўлни танлаб, юртимиз-
га муносиб фарзанд бўлишимиз учун 
барча имкониятларни яратиб бераётган 
бир пайтда эгри йўлга кириб қилган ишла-
римга чин дилдан пушаймон бўлганим 
учун, афв этилдим, менга ишонч бил-
дирилди. Маҳаллам, оилам мени илиқ 
қарши олганининг ўзи катта бахт. Бунга 
жавобан ўтмиш ҳаётим ниҳоясига етга-
ни, мусибатлар кўзимни очиб,  қалбимни 
уйғотгани, афв эса ноумидликдан қай-
тарганини айтмоқчиман. Аслида юртга 
наф келтиришдек бахт йўқ экан дунёда. 
Шу маънода, менинг хатом нафақат бир 
оила, балки бутун жамият бошига тушган 
кулфат эканини ҳис қилдим.

Барча салбий оқибатлар бекорчилик-
дан, мақсадсиз яшашдан келиб чиқар 
экан. Аниқ мақсадсиз одам ҳеч нарсага 
интилмайди, масъулиятни ҳис қилмайди. 
Унинг ўзига ишончи ҳам, ғайрат-шижоати 
ҳам бўлмайди. Шундай экан, асло бекор-
чиликка берилмаслик, ҳаётнинг ҳар бир 
дақиқасидан унумли фойдаланиш, эр-

кинликнинг қадрига етиш даркор. Зеро, 
бундай афв ҳаммага ҳам берилавер-
майди. Менга собиқ маҳкум эмас, инсон, 
жамиятнинг тўлақонли бир аъзоси сифа-
тида кўрсатилаётган бундай эътиборга 
жавобан энди ҳеч қачон оилам, юртим 
шаънига доғ туширмасликка аҳд қилдим. 
Ўйлайманки, мен қатори афв этилганлар-
нинг кўнглида ҳам шу ният, шундай эзгу 
мақсадлар макон топган бўлса керак. 
Аллоҳдан барчамизнинг юзимизни ёруғ 
қилишини сўрайман.

Фарруҳ ПЎЛАТОВ 

АФВ ЭЗГУ 
МА+САДЛАРГА ЙЎЛЛАДИ

Истиқлолимизнинг 
29 йиллиги арафасида 
Президентимизнинг 
“Озодликдан маҳрум 
этиш жазосини ўтаётган, 
қилмишига чин кўнгилдан 
пушаймон бўлган ва тузалиш 
йўлига қатъий ўтган бир 
гуруҳ шахсларни афв этиш 
тўғрисида”ги фармони 
имзоланди. Не бахтки, афв 
этилганлар орасида мен ҳам 
бор эдим.  

ган  хитоблар барчага бирдек тегишли бўлди. 
Ижод мактабининг “Қодирий издошлари” тў-
гараги фаолиятига баҳо берар экан, моҳир 
нотиқ, филолог Раҳимбой Жуманиёзов ўқув-
чиларнинг чиқишларини “ўзини адабиётнинг 
ичига олиб кира билиш, қаҳрамоннинг ҳола-
тини жисмига сингдира олиш самараси”, дея 
эътироф этди.  

Алишер Навоий ғазаллари таъсирида 
адабиётни теранроқ англаётган  Президент 
мактабининг 8-синф ўқувчиси Диёрбек 
Жўрабоев мактабда нафақат инглиз тили ва 
математика, балки она тили ва адабиёт ҳам 
чуқур ўргатилаётганини, ўқитувчиларнинг 
илмий салоҳияти юқори эканини алоҳида 
айтиб ўтди. Мактаб раҳбарининг маънави-
ят ва маърифат ишлари бўйича ўринбоса-
ри Нодира Аҳмедованинг таъкидлашича, 
пандемиядан сўнг мазкур хиёбонга ўқувчи-
ларни кўпроқ олиб келинади, бу борадаги 
ишлар кўлами янада кенгайтирилади. 

— Шифокорлар учун адабиётга яқин бў-
лиш ва бу орқали инсон кўнгли, руҳиятини 
англаш жуда муҳим, — дейди Абу Али ибн 
Сино номидаги ёш биологлар ва кимёгарлар 
ихтисослаштирилган мактаб-интернатининг 
она тили ва адабиёт фани ўқитувчиси Нилу-
фар Хўжамбердиева. — Шундай экан, бугун 

бизда жуда катта имконият бор. Мана шу 
хиёбон ёшларимизни адабиётга чуқур олиб 
киришимизда бизга кўмакчи бўлади. 

Гувоҳ бўлдикки, чиндан ҳам биринчи маъ-
навият соатининг ўзида мактаб ўқитувчила-
ри ва ўқувчилари Зокиржон Холмуҳаммад 
ўғли Фурқат ҳақидаги ноёб маълумотларга 
эга бўлиб, шеърхонлигу ғазалхонликдан 
баҳра олдилар.

Тадбирда Президент, ижод ва ихтисос-
лаштирилган мактаблар агентлиги ва-
киллари ҳам иштирок этдилар. Уларнинг 
маълум қилишича, бундай тадбирлар — 
маънавият соатлари ҳафтанинг ҳар се-
шанба, пайшанба кунлари мунтазам да-
вом этади. Бундан, аввало, ўқувчи-ёшлар 
маънавиятини бойитиш, қолаверса, бу 
ерга ташриф буюрганларга буюк аждодла-
римиз ҳақида кенг маълумот бериш назар-
да  тутилган.  

“СИЗ БАХТИЁР АВЛОДСИЗ, ИЛМУ 
МАЪРИФАТ ОЛИШДАН ТЎХТАМАНГ!”

Шу кунгача талаба-ёшлар, уларнинг устозлари, шоиру ёзувчилар билан мунаввар Адиблар 
хиёбони Президент, ижод ва ихтисослаштирилган мактабларнинг ижодкор ва иқтидорли 
ўқувчилари билан янада гавжумлашди. Янги ўқув йили бошиданоқ бу сўлим гўшага 
ташриф буюрган эртамиз эгалари  адабиётимизнинг забардаст устунлари қаршисида 
чинакам ижодни ҳис қилиб, улар сиймоларидан маънан, руҳан қувват олдилар. 

Гўшт ва сут маҳсулотларига бўлган талаб қондирилади

Зангиота тумани



1937 йилдаёқ Навоий ҳақида достон ёзган, 1928 
йилдан эса Навоий ҳақидаги тарихий манбаларни 
ўргана бошлаган, урушгача Навоий ҳаёти ва ижоди 
ҳақида фундаментал тадқиқотлар яратган Ойбек-
нинг бу улкан миллий маросимдан четда туриши 
ақл бовар қилмайдиган ҳол эди. 1941 йил январда 
“Правда Востока” газетасида эълон қилинган 
ижодий режасидан маълум бўлишича, Ойбек шу 
йили Навоий ҳақида қисса ёзмоқчи бўлган.

Адиблар хиёбонидаги ўйлар

Ойбекнинг адабий ва илмий мероси турфа мева дарахтларидан иборат 
улкан боғни эслатади. Бу боғдаги қайси бир дарахтга яқинлашманг, унинг 

мевасидан тотгингиз келаверади.

“KOLORPAK” МЧЖ босмахонаси. Корхона манзили:
Тошкент шаҳри, Яшнобод тумани, Элбек кўчаси, 8-уй. 

Босмахона телефони: (71) 230-27-76

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 2375. 
42311 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри,

Матбуотчилар кўчаси, 32-уй

Навбатчи муҳаррир: Хайриддинмурод Абулфайзов
Мусаҳҳиҳ: Ойдин Аляутдинова
Дизайнер: Зафар Бакиров

“Янги Ўзбекистон” газетаси учун масъул:
бош муҳаррирнинг биринчи ўринбосари 

Бахтиёр Абдусатторов

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: yuz-gazetasi@mail.ru ЎзА якуни — 01:45 Топширилди — 02:25

БИЗ БИЛГАН ВА 
БИЛМАГАН ОЙБЕК

Ойбек НКВД идорасига, Ёзувчилар уюшмаси қо-
шида тузилган саралаш комиссияси йиғилишларига 
чақирилганида, қашшоқ пролетар оиласида туғилгани, 
интернатда партия ва комсомол ташкилотлари назо-
рати остида яшагани, агар унинг ҳаёти ва ижодида ёт 
унсурларга хос бирор “хислат” бўлса, бунда шу “хис-
лат”ларга қарши курашмаган партия ва комсомол таш-
килотлари айбдор эканини айтиб, 1937-йилнинг “қил 
кўприги”дан омон қолган. 

Аммо у хизмат қилаётган Тил ва адабиёт инсти-
тутидан ҳайдалиб, Ёзувчилар уюшмаси аъзолигидан 
ўчирилиб, яқиндагина берилган, ҳали оиласи билан 
кўчиб киришга улгурмаган уй-жойдан маҳрум этилган. 
Газета ва журнал таҳририятларининг эшиклари Ойбек 
учун тақа-тақ ёпилган. Тиббиёт институтида ўқитувчи 
бўлиб ишлаётган рафиқаси Зарифахонимнинг ойлиги-
дан ўзга тирикчилик манбаи қолмаган ўшанда.

Хайриятки, 1938 йил ўрталарида қатағон бўрони 
сусайиб, сиёсий айби тасдиқланмаган жабрдийда-
ларга ишлаш имконияти берилди. Ойбек Ўқув-педаго-
гика нашриётида таржимон лавозимида хизмат қила 
 бошлади.

“ҚУТЛУҒ ҚОН”НИНГ 
ЯРАТИЛИШИ

Одатда ишдан ҳайдалиб, кайфияти бузилиб, ма-
шаққатли турмуш кечираётган ижод аҳлига илҳом па-
рилари ҳам йўламайди. 

1938 йилнинг иккинчи ярмида “Қутлуғ қон” рома-
нини ёзгани ҳақидаги хушхабар Ойбекнинг дўст-ёр-
ларини беҳад қувонтирди. Шу вақтгача ўқтин-ўқтин 
Ўқув-педагогика нашриётига бориб, бўлим мудири 
бўлиб ишлаган Иноят Махсумовга: “Иноят, шавла 
қайнамай қолди. Тақачилик ҳақида бўлса ҳам бирор 
таржима топиб бер”, деб ялинадиган Ойбек бу сафар 
унга Тошкентда бўлиб ўтган инқилобий ҳаракат ҳақида 
роман ёза бошлаганини айтади. Орадан бир неча вақт 
ўтгач, яна Иноят аканинг олдига борганида, хурсанд 
ҳолда дейди: “Мана, ёза бошладим. Отини “Қутлуғ 
қон” деб қўйдим. Лекин бу ҳақда ҳеч кимга гапирмай-
сан. Эсон-омон тугатсам, ўзим кўтариб келаман...”.

Ёр-дўстлари ўртасида кучли, иродали шахс си-
фатида ҳурмат қозонган, қуёш чиқишига ишонгандек, 
ёруғ кунлар келишига ҳам ишонган ва шундай кунлар 
келганида китобхонлари олдига сўппайиб боришни 
ўзига эп кўрмаган Ойбек ҳаётининг зулматли кунла-
рини бошидан кечираётганига қарамай, роман ёзиш-
га бел боғлаган экан. Насрда ҳали бирор йирик асар 
ёзиб, тажриба орттирмаган, Абдулла Қодирий роман-

лари ёндириб ташланган, ўзбек адабиёти хазинаси 
романсиз қолган мушкул бир даврда Ойбек ўзининг 
биринчи романини ёзиб тугатган экан. 

Туроб Тўланинг хотирлашича, 1939 йили бўлса 
керак, бир гуруҳ ёш ёзувчилар Эски Жўвадаги босма-
хонада Ойбек романи босилаётганидан хабар топиб, 
нашриётга югуриб боришган. Чиндан ҳам, роман тери-
либ, цех чеккасига 16 бетлик дафтарлар шаклида те-
риб қўйилаётган экан. Ёш ёзувчилар нашриёт директо-
рига ёлвора бериб, шу “дафтарлар”дан бир дастасини 
эрталабгача ўқиб қайтариш шарти билан олишга му-
ваффақ бўлишибди. Улардан бирига романнинг боши, 
иккинчисига ўртаси, учинчисига сўнг ги... саҳифалари 
тегибди. Улар романни тўла ўқиш имконига эга бўлма-
ган эсалар-да, Йўлчи ва Гулнор муҳаббати тарихининг 
узуқ-юлуқ лавҳалариёқ уларни мафтун қилиб қўйибди.

Туроб Тўла “Қутлуғ қон”нинг 50 йиллиги муноса-
бати билан ўтказилган кечада роман ҳақида шундай 
ҳаяжонланиб сўзлаган эдики, бизнинг бу асар ҳақида-
ги тасаввуримиз янги-янги бадиий ҳақиқат жилолари 
билан бойиган эди. Аммо афсуслар бўлсинки, унинг 
бу сўзларини на биз ёзиб ололган эдик, на унинг ўзи 
ёзишга улгурган. Бахтимизга, бу роман ҳақидаги Туроб 
Тўла ёзиб қолдирмаган ҳақиқатларни унинг издоши 
Одил Ёқубов айтган. Унинг “Ўлмас сиймо” мақоласида 
бундай сўзлар бор: “Адабиётимизнинг шоҳ асари бўл-
миш “Қутлуғ қон” романини илк бор қўлимга олганимда 
мен ўн беш-ўн олти яшар бир ўспирин эдим...”. Туроб 
Тўла бу сўзларни ошкоралик даврининг хунвейбинла-
ри “Қутлуғ қон”га тош ота бошлаган йилларда ёзган. 
Адибнинг ёзишича, “Қутлуғ қон” илк ўқилган пайтида 
ҳам адабиётимизнинг шоҳ асари эди, кейин ҳам шун-
дай бўлиб қолади!

О.Ёқубов адабиётшунос Умарали Норматов би-
лан “Ойбек даҳоси” сарлавҳали суҳбатида яна “Қут-
луғ қон”дан олган илк таассуротларини эслаб, бундай 
давом этган: “... халқимизнинг бир неча авлоди шу 
романни ўқиб, тарбия олди. Эҳтимол уларнинг кўпи 
роман билан танишганда менинг ҳолимга тушгандир... 
Демак, асар бутун халқнинг ҳаётига, онгига сингиб 
кетган. Табиийки, бундай асар адабиёт ривожидагина 
эмас, халқнинг маънавий ҳаётида ҳам бутун бир давр-
ни ташкил этади”.

Катта санъаткор қаламидан чиққан ҳар бир ада-
биёт ва санъат асаридек, “Қутлуғ қон”нинг ҳам ба-
диий қиммати, биринчи навбатда, бош қаҳрамонлар 
— Йўлчи ва Гулнор зиммасига юклатилган бадиий 
вазифанинг салмоқлилиги ва шу вазифани бажариш 
жараёнида китобхонларнинг севимли қаҳрамонларига 
айлангани, улар маънавий ҳаёти ва руҳий оламининг 
шаклланишига таъсир кўрсатувчи қудрат даражаси-
га кўтарилгани билан белгиланади. Бу қаҳрамонлар 
билан романдаги тарихий қатлам ўртасидаги уйғун-
ликнинг мавжудлиги, уларнинг бир-бири билан узвий 
алоқага киришгани асар бадиий қимматини белгилов-
чи иккинчи муҳим омилдир.

“Қутлуғ қон” муаллифи ўз олдида турган шу икки 
муҳим масалани мумтоз ёзувчиларга хос вазминлик 
ва маҳорат билан ҳал қилган.

ҚАЛАМ НАЙЗАГА АЙЛАНГАНДА
1941 йил. Июнь ойи. Тун. Ой булутлар бағрида. 

Тошкент кўчаларидаги чироқлар ўчирилган. Машина-
ларнинг фаралари қора мато билан ўралган. Шаҳар 
мотам либосини кийгандек...

1 май кўчаси, 20-уй зинасида икки киши гурунгла-
шиб ўтирибди.

— Кеча ҳарбий комиссариатга борган эдим, — дей-
ди биринчиси. — Ҳарбий хизматга олишларини сўраб. 
Олишмади. Ёзувчи экансиз, ёзувчилик билан шуғул-
ланинг. Ўқдай ўткир сўз билан душман кўзини ўйинг... 
Агар зарур бўлиб қолсангиз...

— Тўғри қилишибди, Муса Тошмуҳамедович. — 
Сиз ҳам фронтга борсангиз, Ёзувчилар уюшмасида 
ким қолади? Ана, бордингиз ҳам дейлик. Милтиқ уш-
лашни биласизми? Мана, ёғоч милтиқни ҳам қандай 
ушлашни билмай, деворга тираб қўйибсиз.

Тунда навбатчилик қилаётган икки ёзувчи суҳбати 
шу тарзда давом этди...

Орадан кўп ўтмай, Ўзбекистон ҳукумати махсус 
делегациялар тузиб, фронтдаги ватандошларимизга 
улар орқали совға-салом юбора бошлади. Шундай ҳу-
кумат делегацияларидан бирига Ойбек ҳам киритил-
ди. Делегация аъзолари тушган поезд, худди фронт 
зонасида юргандек, бомба ва снарядлар ёмғири ости-
да аранг Москвага етиб борди.

Ойбекнинг жанговар ватандошлари билан уч-
рашишдан кўзлаган мақсади Иккинчи жаҳон уруши 
фронтларида жон олиб, жон бераётган ўзбек жангчи-
лари ҳақида роман ёзиш эди. У делегация аъзолари 
билан бирга Москва атрофидаги жанг майдонларига 
бориб, ўзбек жангчилари билан учрашди, ўша ернинг 
ўзида уларга бағишланган шеърлар ёзиб, уларнинг 
жанговар руҳини кўтарди, шу билан бирга, қўрғошин 
ҳиди анқиб турган тепаликларга бориб, абадий уйқуга 

кетган ўнлаб юртдошларимизни кўриб, кўз ёшларини 
тўкди, артистлар ўз санъатлари билан ҳали она сути 
оғзидан кетмаган ўзбек йигитларини шод ва хуррам 
қилиш билан бирга уларни совға-саломлар билан, ота- 
онасидан олиб келган хатлари билан хушнуд  қиларди.

Орадан икки ой ўтгач, ҳарбий бригада ўз вазифа-
сини бажариб, Тошкентга қайтди. Ойбек СССР Ёзув-
чилар уюшмаси ёрдамида юқори ҳарбий идоралар-
дан рухсат олиб, душман чангалидан куни кеча тортиб 
олинган шаҳар ва қишлоқларга борди. Унинг бу йўли 
қонлар, дорлар, мурдалар, вайрон қилинган ва кулга 
айланган бинолар билан тўла эди. 

Ойбек шунда “сафар”и таъсирида ёзган:
Йиғи келмайди сира,
 Ғазабдан қақраган кўз.
Бу йўлларнинг яхидек
Лабимда қотибди сўз.
Қошлар, киприклар қирон —
Юраман ҳушсиз, ҳайрон.
Қорним оч, эсга келмас
Халтамдаги ғиштдек нон...
Куйган уйларда увлар
Қиш қуюни бетиним.
Танҳо кезаман... Йиғлар
Юрагимда Ватаним...

Бу шеър 1943 йил 17 февралда куни кеча душман 
чангалидан озод қилинган ва урушнинг қонли нафаси 
ҳамон эсиб турган жойда  ёзилган. 

Ҳукумат делегацияси ва делегация таркибидаги 
бадиий бригада Москва остоналарида душман билан 
курашган 49-армия ихтиёрига юборилган бўлиб, шу 
армия қўмондони, генерал-лейтенант И.Г.Захаркин, 
ҳарбий кенгаш аъзоси, генерал-майор Сичёв ва сиё-
сий бўлим бошлиғи, полковник Смирнов номидан 1943 
йил 12 январда Ўз К(б)П МК котиби У.Юсупов номига 
юборилган хатда бундай сўзлар ёзилган: “1942 йил-
нинг 22 декабридан 1943 йилнинг 11 январига қадар 
бўлган даврда агитацион-бадиий бригада 36 та кон-
церт, 26 та қизил аскарлар митинги, 7 та группировка 
ҳамда жангчи ва командирлар билан жуда кўп шахсий 
суҳбатлар ўтказди... Ўзбек ёзувчиси ўр. Ойбек ўзбек 
жангчилари учун 2 та қизил аскарлар қўшиғи ҳамда энг 
яхши жангчилар, ўзбек халқининг содиқ фарзандлари-
га бағишланган 18 та шеър ёзди”.

Ойбек фронт сафари вақтида, хатда кўрсатилгани-
дек, 18 та эмас, балки 35 та шеър ёзди. Унинг “Фронт 
бўйлаб” тўпламидан ўрин олган сафар хотиралари ва 
“Оловли йўллар” тўпламига кирган шеърларини ўқи-
ган китобхон Ойбекни уруш йилларида иссиқ танча-
да ўтириб шеър ёзган шоир деб эмас, балки шеър ва 
кундаликлари боши узра бомба ва снарядлар портлаб 
турган, ҳалок бўлган ватандошларини кўриб, юм-юм 
йиғлаган, улар образини шу асарларидан ташқари 
“Қуёш қораймас” романида тасвирлаган адиб сифати-
да билади ва ҳурмат қилади.

ЯНА БИР ЧЎҚҚИ
1941 йилда буюк ўзбек шоири ва мутафаккири 

 Алишер Навоий таваллудининг 500 йиллигини на-
фақат республикамиз, балки бутун собиқ иттифоқ 
миқёсида нишонлаш режалаштирилган эди. 1937 йил-
даёқ Навоий ҳақида достон ёзган, 1928 йилдан эса На-
воий ҳақидаги тарихий манбаларни ўргана бошлаган, 
урушгача Навоий ҳаёти ва ижоди ҳақида фундамен-
тал тадқиқотлар яратган Ойбекнинг бу улкан миллий 
маросимдан четда туриши ақл бовар қилмайдиган ҳол 

эди. 1941 йил январда “Правда Востока” газетасида 
эълон қилинган ижодий режасидан маълум бўлишича, 
Ойбек шу йили Навоий ҳақида қисса ёзмоқчи бўлган. 
Аммо 1941 йил 22 июнда фашистлар Германиясининг 
СССРга бостириб кириши билан инсоният тарихидаги 
энг даҳшатли уруш бошланиб, ҳамма ёқни ағдар-тўн-
тар қилиб юборди. Мамлакатда ҳарбий ҳолат жорий 
этилди.

Ҳар қандай шароитда ўз олдига қўйган мақсадни 
бажаришга кўниккан адиб бу ижодий ниятининг амал-
га ошиши учун ҳатто уруш даврининг сиёсий буюртма-
лари-ю ташвишларига қарамай, ижод билан машғул 
бўлди. У “Автобиография”сида ёзишича, урушнинг 
оғир йилларида, “қиш фасли, совуқ хонада жинчироқ-
нинг титроқ хира шуъласида “Навоий” романини ёзиб 
тугатди”.

Навоий ҳақидаги тарихий-мемуар асарлар бисёр 
бўлишига қарамай, ишқ ва муҳаббат куйчиси бўлган 
шоирнинг шахсий ва оилавий ҳаётига доир маълу-
мотлар етарли эмас эди. Айниқса, Навоийнинг уй-
ланмагани масаласи бўлажак роман муаллифининг 
бадиий тўқимадан фойдаланиш ҳуқуқини чеклаб 
қўйди. Муҳаб бат мотивисиз роман эса китобхон эъ-
тиборини ўзига жалб эта олмаслиги мумкин. Шу ҳол 
Ойбекда Навоий эмас, балки Навоий учун азиз бўлган 
кишилардан бирининг муҳаббат тарихини романга ки-
ритиш истагини уйғотди. Шу тарзда романда Дилдор 
ва Арслонқул муҳаббати билан боғлиқ иккинчи сюжет 
чизиғи пайдо бўлди. Ойбек бу сюжет чизиғини вазир, 
шоир ва инсонпарвар Навоий ҳаёти билан шундай 
боғлай олдики, роман бош қаҳрамоннинг аёл қаҳра-
монга муҳаббатисиз ҳам китобхонни ўзига жалб эта 
олувчи катта бадиий кучга эга бўлди.

Навоий Йўлчи ва Гулнор яшаган даврдан 500 йил 
аввал, мутлақо бошқа тарихий даврда яшаган. У буюк 
шоир ва давлат арбоби сифатида ҳам Йўлчи ва Гул-
нордан кескин фарқ қилади. Шу ҳол “Навоий” романи-
ни бутунлай бошқа усулда, бошқа тил билан, бошқа 
бадиий воситалардан фойдаланган ҳолда ёзишни 
тақозо этди. У ҳатто совет ёзувчиси четлаб ўтиши мум-
кин бўлмаган социалистик реализм методи талабла-
рини писанд ҳам қилмади. Натижада ўзбек адабиёти-
да ҳали мисли бўлмаган ажойиб тарихий-биографик 
роман майдонга келди.

“Қутлуғ қон” романини ўқиб, Ойбекнинг биринчи 
йирик насрий асаридан ларзага келган ёзувчилар 
 “Навоий”дан кутган завқларини олмадилар шекилли, 
Ойбек ижоди ҳақида сўзлаганларида “Навоий”ни чет-
лаб ўтадиган бўлдилар. Нари борса, улар “Ойбек биз-
га Навоийни тирилтириб берди”, деган сўзлар билан 
кифояланишни афзал билдилар. Лекин Саида Зунну-
нованинг шундай руҳдаги сўзларини ўқиган киши ти-
траб кетади. У “Яна узоқ умр кўринг, устоз” мақоласида 
бундай ёзган: “Ҳамиша хаёлимда, онгимда афсонавор 
бўлиб гавдаланган Навоийни  Ойбегимиз реал бир 
сиймо қилиб кўзимиз олдига келтириб қўйди.

Тарих қатламларидан у Навоийнинг қўлидан етак-
лаб бизнинг кўчага, менинг уйимга олиб келди. Шу 
Ойбек туфайли улуғ бобомнинг табаррук дийдорини 
кўрдим. Ҳар сўзи дурга татийдиган суҳбатидан баҳра-
манд бўлдим.

“Навоий”ни кечалари бедор ўқир эканман, Ойбек 
ҳам, назаримда, табаррук одам бўлиб туюларди...”.

“Навоий” романи кекса ёшдаги оддий кишиларда 
ҳам шундай гулгун туйғуларни уйғотди. “Навоий”дан 
кейин улар ҳам Ойбекни улуғ ва табаррук инсон си-
фатида қадрладилар. Романни биринчи бўлиб ўқиган 
ва унинг биринчи муҳаррири бўлган Ҳамид Олимжон 
ҳали роман китоб бўлиб чиқмасидан аввал уни СССР 
Давлат мукофотига тавсия қилган. Ўша пайтда бу 
мукофот Сталин номи билан аталган, шунинг учун 
у мукофотга тавсия этилган ҳар бир асарни ўқиган 
ёки мукофотлар комитети раиси А.А.Фадеевнинг шу 
асар ҳақидаги фикри билан қизиққан. Академик  Иззат 
 Султоннинг хотирлашича, Фадеев Сталиннинг шу 
ҳақдаги саволига бундай жавоб берган: “Агар Алексей 
Толстой “Улуғ Пётр” асарида рус халқининг 250 йил 

аввалги ҳаётини тасвирлаган бўлса, Ойбек “Навоий” 
романида ўзбек халқининг бундан 500 йил аввалги 
ҳаётини маҳорат билан тасвирлаган”.  Фадеевнинг шу 
сўзи Ойбек асарининг юксак давлат мукофоти билан 
тақдирланиши учун етарли бўлган.

“Навоий” романи жаҳон халқларининг ўнга яқин 
тилларига таржима қилиниб, улар ҳам ўзбек халқи, 
унинг тарихи ва маданияти, ҳам Алишер Навоий ҳақи-
даги тасаввурнинг уйғонишида муҳим омил  бўлди.

УЛУҒ, КАМТАР ВА МЕҲРИБОН
Ойбекнинг адабий ва илмий мероси турфа мева 

дарахтларидан иборат улкан боғни эслатади. Бу 
боғдаги қайси бир дарахтга яқинлашманг, унинг мева-
сидан тотгингиз келаверади. Ойбек меросидаги турфа 
асарлар ҳам эътиборингизни шундай тортиш кучига 
эга. Аммо уларнинг энг муҳимларига назар ташлаш 
учун ҳам кунлар ва ойлар керак...

Келинг, яхшиси, унинг замондошлар ҳурматини 
қозонган энг яхши инсоний фазилатлари билан та-
нишсак.

Ойбек табиатни, айниқса, баҳор фаслида лолалар 
чаман бўлиб очилган адирларга чиқиб, фарзандлари 
билан дам олишни севган. Шундай пайтларда унинг 
қалбида нафис туйғулар шалоласи жўш уриб, лирик 
шеърият дурдоналарининг туғилишига сабаб бўлган.

Ойбек навбатдаги баҳор кунларидан бирида фар-
зандлари билан таниш адирга отланар экан, лолалар 
денгизи шовуллаб турган илоҳий манзарани дўсти, 
машҳур мусаввир Ўрол Тансиқбоев ҳам кўриши ва 
ундан илҳомланиб, гўзал пейзаж асарини яратишини 
истаб қолади. Шоир дўстини соғинган Ўрол Тансиқбо-
ев таклифни бажонидил қабул қилади ва рафиқасини 
олиб, Ойбек билан бирга лолазор адирга чиқади.

Қалби табиат завқи билан тўлган Ойбек сафарда 
дўстининг ҳам борлигидан қувониб, азбаройи хурсанд 
бўлганидан шу куни булбулигўё бўлиб кетади. Аммо у 
мусаввир дўстининг илоҳий манзарани тасвирга туши-
ришини қанчалик хоҳламасин, Тансиқбоев асбоб-уску-

наларини четга суриб қўйиб: “Ойбек, мен бугун расм 
ишламайман. Сен баҳор фаслидаги табиатни қандай 
соғинган бўлсанг, мен ҳам табиат қўйнида худди ёш 
боладек яйрайдиган дўстимни шундай соғинганман, 
унинг суҳбатига интизорман”, деб мўйқаламни қўлига 
ҳам олмайди.

* * *
Уруш йиллари. Тирикчилик оғир... Ойбек фронт-

дан қайтганида оиласидаги ачинарли аҳволни 
кўриб,  Зарифа опанинг маслаҳати билан эски-тус-
ки нарсаларни кўтариб, Қарши шаҳрига йўл олган. 
Зарифа опанинг синглиси оиласи билан ўша ерда 
яшар ва улар тирикчилиги бир оз чидаса бўлади-
ган ҳолатда эди. Ойбек улар ёрдами билан бояги 
эски-туски нарсаларни пуллаб, Тошкентга ёғ-поғ 
олиб келган.

Шундай кунларнинг бирида у гўштми, сабзи-пи-
ёзми сотиб олиш учун Эски шаҳар бозорига тушади. 
Бозорни айланар экан, олдидан бир аёл чиқиб қола-
ди. Аёл Ойбекка юзланиб, эски бир шолчани кўрса-
тади ва уни сотиб олишини сўрайди. “Эрим фронтда. 
Яқинда ундан қорахат келди. Болаларим оч-яланғоч 
ётибди. Жон ака, шу шолчани сотиб олсангиз, уч-тўрт 
кун қозон қайнатиб, болаларим билан сизни дуо қилиб 
яшардик”, дейди.

Ойбекнинг уйга зарур нарсани эмас, эски шолчани 
сотиб олиб келгани Зарифа опанинг қонини қайнатиб 
юборади. Ноилож аҳволда қолган Ойбек эса: “Эри 
фронтда ўлган экан. Болалари оч ётган экан. Сен 
унга ёрдам бермасанг, мен унга ёрдам бермасам, ким 
унга ёрдам беради, Зарифа!” дейди-ю, унинг кўзидан 
 қочади. 

* * *
1949 йили бир гуруҳ совет ёзувчилари Покистон 

тараққийпарвар ёзувчилари қурултойига таклиф қи-
линган. Николай Тихонов раҳбарлигидаги делегация 
таркибига Ўрта Осиёдан Ойбек билан М.Турсунзода 
ҳам киритилган эди. Сафар йўли Афғонистон орқа-
ли ўтган ва делегация аъзолари кунларнинг бирида 
Афғонистоннинг ғариб бир шаҳрида тўхтаган. Шу ерда 
тупроққа қорилиб ўтирган кекса дарвешлардан бири 
Ойбекни кўриб, нима учундир уни ўзига яқин олади. 
Илжайиб унинг қошига келар экан, чўнтагидан кат-
тагина новвотни олади, нима учундир уни ялаб, сўнг 
Ойбекка узатади. Н.Тихоновнинг ёзишича, бу афғон 
дарвешининг “офтобдан қорайган, сочлари ўсиб, елка-
сига тушган, кўзлари ёниб турган” Ойбекни ўзига яқин 
олгани ва унга нисбатан туйган ҳурматининг ёрқин 
белгиси эди.

* * *
Иван Ле деган украин ёзувчиси ўтган асрнинг 

1920-йилларида Фарғона водийсига ижодий сафар 
билан келиб, шу ерда рўй бераётган ўзгаришлар 
таъсирида “Межгорье” — “Тоғ оралиқлари” рома-
нини ёзган. Шу вақтда Ойбек ҳали “Қутлуғ қон” ро-
манини ёзмаган бўлса-да, шоир сифатида танилган 
ижодкор эди.

Иван Ле Ўзбекистонда кўп яшамаган бўлса-да, 
 Ойбек, Абдулла Қаҳҳор сингари ёзувчилар билан яқин 
алоқада бўлган. Ўзбек ёзувчиларининг қурултойлари, 
юбилей кечалари усиз ўтмаган. Шундай тадбирлар-
нинг бирида Ойбек Иван Лени кўриб: “Ўртоқ Ле! Мен 
ҳам насрий асарлар ёзяпман!” деган. Иван Ле Ойбек-
нинг “Қутлуғ қон”, “Навоий”, “Қуёш қораймас” сингари 
романлар ёзганини ўз кўзи билан кўрди. Унинг йилдан 
йилга нафақат шеър ва достонлар, балки романлар 
ҳам ёзиб, ўзбек адабиёти хазинасини бойитаётганини 
кўриб қувонди. Ўзбек дўстининг олтмиш ёшга киргани 
муносабати билан ёзган мақоласида унга фақат битта 
истак билдириб ёзди: “Юзнинг юзини кўргунча “тош” 
бўлаверинг!”. Бу сўзлардаги “тош” адибнинг фамилия-
сидаги “тош”дир.

Афсуски, дунёда дўстлар билан бирга душманлар 
ҳам бўлади. Душманлар Ойбекнинг 100 ёшгача “тош” 
бўлиб яшашига имкон бермадилар. Лекин унинг асар-
лари, унинг шу асарлар тепасига олтин ҳарфлар би-
лан ёзилган ва ёзилаётган номи яна бир неча “юз”лар-
ни кўради, деб умид қиламиз.

Тақдир, устоз ва дўстларидан 
фарқли ўлароқ, Ойбек манглайига 
ҳам 1937-1938 йиллардаги, ҳам 
1951-1952 йиллардаги сиёсий 
қатағонни кўриш ва унинг фожиали 
оқибатларини бошидан кечириш 
азобини ёзган экан. Айни ижодий 
кучга тўлган, шоирлик маҳоратини 
тўла эгаллаган бир вақтда 37-йил 
бўрони кўтарилиб, Чўлпоннинг 
издоши сифатида айбланган шоир 
бошида қатағон қиличи лопиллай 
бошлади. 

Наим КАРИМОВ,

